
An jidhtal dhutsadh uw xi abtsin

k’al na Pablo an belomtsik xi
Korinto

Na Pablo in dhutsuntsal an belomtsik xi Korinto
1Nand', xu bij Pablo, in takudh abal kin K'wajay
tin abatwale k’al na Jesukristo. Tin takuy na
Dios kom Jaj&' anchan' tin lena'. 2 Nand' ani an
kidhablab Sostenes, 1 dhutsuntsal jeché' an ti uw xu
k'wajiltsik Korinto xin beldlich na Dios. Jeché'tsik
u dhabaldabich k’al na Dios abal k’'wajatichtsik k’al
na Kristo Jesus. Takudhichtsik k’al na Dios abal ka
k’'wajach t'okat junax k’al ejtal xi K'wajattsik tuk’i
tuk’i xin tawnaltsik ni Ajatik Jesukristo. Jeché' na
Jesukristo ja'ich ni Ajatik ani in Ajdtiktsik jeye. 3Ka
bach’'waltsik an alwa'talab ani an k’jjidhtalab xi tal
ba ni Tata' Dios ani ba ni Ajatik Jesukristo.

Na Pablo in pidhdl ti jalbintsixtaldb na Dios

4 Ech’ek’i u pidhdl ti jalbintsixtalab na Dios
k'al tatd'tsik ta kwenta ani k’al tin kwenta
jeye an labt’ajaxtalab xi ti pidhaltsik. Jeché'
an labt’ajaxtalab, ti pidhaltsik na Dios Kk’al
tin kwentak’i na Kristo Jesus. 5 Pos abal i
k'wajatichtsik k’al na Kristo Jesus, na Dios ti
pidhamalichtsik xowa'kichk’i ti alwa'talab. Na
Dios ti pidhdmaltsik ti awiltalab abal ka ejtotsik ka
exbantsi alwa' an tin kawintal ani abal ka ejtotsik
ka wila'. 6 Anchan' pé, xowa' u tilnal k’al tin
kwenta na Kristo, xalk’anékich ba tata'tsik abal
tsubax. 7Jaxtamti ejtal a ejtowaltsik ka t’aja' xowa'

in 1é' na Dios. Ja'ich ka t’ajaltsik lejat i K'wajat a
aytsim kin bajaw xowKk’i ti ne'ech ka tsich juni
ni Ajatik Jesukristo. 8Jaja' ja'ich xi ne'ech ti ki
ko'ontsitsik junini' an ta chalab asta tin ok’ontal
an K’ij abal yab xita' ti ki walbindha' k’al ni jun
xata' tam ka tsich juni ni Ajatik Jesukristo. 9 Na
Dios ech’ek’i in t’ajal xowa' kin ulu. Jaja' ja'ich
Xi ti kanyamaltsik abal ki k'wajach junax kK’al nin
Chakdamil Jesukristo, xi ja'ich ni Ajatik.

An k’é'dxtalab xu wa'chinal ban belomtsik

10 Kidhéblabtsik, tu pakabédhdltsik tin bij ni
Ajatik Jesukristo abal ka ko'oytsik junini' na cha-
lab ani yab ki k'wajay ta k’é'axtsik. Yab ka t’aja'tsik
anchan', tokot ka kd'oytsik junini'k’i na chalab.
11 Kidhablabtsik, u ulal jeché' kom tin t'iltsamal xu
k'wajiltsik bin k'ima' na Kloé ke a kd'yaltsik t’ajat
i k’é'axtaldb. 12 K’al jeché' u 1é' ku ulu, ke juntsik
ta éb k'e'etich k’e'etich xowa' a ulaltsik; taltsik in
ulal enché": “Nana' u wéwnal a Pablo”; taltsik in
ulal: “Nana' u wéwnal a Apolos”; xi K'e'ettsik in
ulal: “Nand' u wéwnal a Pedro”; ani xi k'e'ettsik
in ulal: “Nand' u wéwndl a Kristo.” 13 ;Awxe' peje'
tl peje' ti K'wajat na Kristo? ¢Awxe' pajkiiyat na
Pablo ban peltsidh te' abal tata'tsik ta alwa'bil? O
¢i pujadhtsikxe' tin bij na Pablo? 14 U pidhdl ti
jalbintsixtalab na Dios, ke nand' yab u pujyamal
ni jun xita' xi tata'tsik, tokot u pujyamal na Krispo
ani na Gayo; 15 pos anchan!', yab xita' ne'ech kin
ejto kin ulu ke pujadh k’al nand' tu bij. 16U
pujyamaltsik jeye nin kidhtaltsik na Estéfanas, por
yab u chalpayal max u pujyamal jun xita' mas.
17Pos na Kristo yab tin abdmal tin pujal. Tin abamal

abal ku t'ila' an alwa' t'ilab, por yab k’al i chalab
xi teché'k’i ti k’ay'la abal yab ka kale yab xata' in
jalbil an chemla xin wat’na' na Kristo ban peltsidh
te'.

Na Kristo, ja'ich nin chdp ani nin chalpadhtal na
Dios

18 An atiklabtsik xi ne'ech ban K’ibeltaldb, in
ach’altsik jelti max i tontotalab an tsubaxtalab k’al
tin kwenta nin chemtal na Kristo ban peltsidh te';
por abal wawa' xu lo'enekich, i cho'obich ke jeché'
an tsubaxtaldb, in chdp a Dios. 19 Pos an T’okat
Dhuslab in ulal enché":

Ne'ech ku K’'ibdhantsi tin chalpadhtal an chalpad-
htsik,

ani ne'ech ku taxKantsi tin wit'omtal an
wit’omtsik.

20 ;76n' x0' ti kK'wajat an chalpadhtsik? ¢Jon' xo0'
ti K'wajat xin wildltsik nin tak’ixtal na Dios xin
jildm dhutsadh na Moisés? ¢Jon' x0' ti K'wajat
xin wit’altsik kin kdwlixna' xowa'kichk’i xi teché' ti
K'ay'la? ¢Yabxe' ojtsidh k’al na Dios tin chalab an
chalpadhtsik xi teché' ti k'ay'la? 21 Na Dios, xin
cho'éb xant’éy in t’ajal, yab in walka' ka exla k’al
xi teché'tsik ti K’ay'la k’al jaja'k’itsik tin kwetém
chalab. Xowa' Jaja' in le'na!, ja'ich kin lo'o an
belomtsik k’al tin kwentak’i nin chemtal na Kristo,
maske jeché' xowa' in t’aja’' na Dios, u chu'tab jelti
jun i tontotaldb.

22 An judiotsik in 1é' kin chu'u i labidh exdltsik
ani an griegotsik in ayal i chalpadhtaldb; 23 por
wawa' i t'ilal a Kristo, xi chemdha pajk’idh ban
peltsidh te'. Abal an judiotsik, jeché'ja'ich jelti jun
i tamk’untaldb abal yab ka lo'eytsik ani abal an

griegotsik, in ach’aljelti junitdntotalab. 24 Por abal
xi takudhtsik k’al na Dios, i judiotsik 0 i griegotsik,
na Kristo ja'ich nin chap ani nin chalpadhtal na
Dios. 25 Pos xowa' an iniktsik in chu'tal jelt in
tonto chalabil a Dios, més ja' t'ek’at an chalab
ké in chalab an iniktsik; ani xowa' in chu'taltsik
yab likat, mas ja' likat ké nin chdp an iniktsik.
26 Kidhablabtsik, yejat ka exbaytsik ke na Dios ti
takwyamaltsik maske wé' t’ajat xi chalpadhtsik,
jelt xan tin ulal xi yabtsik u belom. W¢' jeye

xin ko'oltsik i awiltaldb o u kidhtalabtsik Kal i
ultalab kidhtaldb. 27 Por na Dios in takwydamal

xu chu'tabtsik yab chalpadh k’al an atiklabtsik xi
teché' ti K’ay'la abal kin tidhebédha' xi chalpad-
htsik; ani in takwydamal xu chu'tabtsik yab likdha'
k’al an atiklabtsik xi teché' ti k’ay'la abal kin tid-
hebédha' xi likdha'tsik. 28 Na Dios in takwydmal
xu chu'tdb k’al xi teché'tsik ti kK’ay'la ke yab xata'
in jalbil ani pojkantaltsik. Na Dios in takwyamal
jeché'tsik abal kin kK’'wajbantsi tin ok’ontal xu us-
nal ke ultalabtsik. 29 Anchan', yab xita' ne'ech kin
ejto kin t'ek’a' tinba' tin tamét na Dios. 30 Por Jaja'
t'ajat na Dios ti t'ajdmaltsik ki K'wajay k’al na Kristo
Jesus. In t'ajamal jeye ke na Kristo ka k’'wajay jelti
ni chalpadhtal ani ke k’al tin kwentak’i na Kristo,
ku k'wajbdjich alwa' k’'al na Dios. Ku K'wajach
junini'k’i abal na Dios ani lo'enekich. 31 Anchan'
pé, kom anchanich tu k'wajat k’al an Ajatiklab, ki
t'ajalich jelt xan tin ulal an T’okat Dhuslab enché':
“Max jun xita' in 1é' kin t'ek’a’ tinba', kin t'ek’a’
tinba' k’al tin kwenta an Ajatiklab.”

An alwa' tilab kal tin kwenta na Kristo xi
chemdha pajk’idh ban peltsidh te'

1Kidhdblabtsik, por tam ti nand' in k’ale abal tu
t'iltsitsik tin tsubaxtalabil na Dios, yab in kawin
jelt xan tu kdw jun i chalpadh inik, nibal k’al
i tek’'dha' tilabtsik. 2 Pos tam tin kK'wajay k’al
tata'tsik, yab xata' ule'na' mas ku cho'ébna', tokot
na Jesukristo, xi chemdha pajk’idh ban peltsidh

te'. 3 Tam tin ulich k’al tatd'tsik abal tu t'iltsitsik
an ti alwa' t’ilab, yab in likat ani in wipipil k’al 1

jik'ib. 4 Ani tam tu tawna'tsik ani tu t’iltsitsik an
ti alwa' t'ilab, yab u le'na' tu atantsitsik ta ejattal
k’al i kdwintalab jelt xan tu kaw i chalpadh iniktsik
abal ki belmach. Yab u t’aja' anchan!, tu atantsitsik
an ta ejattal k’al an Tokat Ejattalab ani k’al nin
chap a Dios. 5Anchan' tu t’aja' abal na belomtal ka
k'wajay teykomte k’al in chdp na Dios ani yab k’al
in chalab i iniktsik.

Na Dios in xalk’al tinbd' k’'al nin T'okat Ejattalk’i

6 Por k’al an atiklabtsik xu belomich t’ajat, i
éyndl ja' i kawintalab jelt xan tu kaw i chalpadh
iniktsik. Por jeché' an chalpadhtalab, yab ja' xi
teché'tik’ay'la, nibal in chalab i tak’ixtsik xi teché'
ti k’ay'la xu Kibchonal. 7 Xowa' wawa' i t’ilal,
ja'ich chalpadhtal na Dios xi yab tejwa', xin ko'ol
chalpadh tam ti yabél in t'ajamal an Kay'la abal
ki bach’u an labidh t'okattalab. 8 Ni jun i tak’ix
xi teché' ti K’'ay'la yab in ejtomal kin exbay jeché';
pos max in exbayamalak, yabak in chemdhamaltsik
pajk’idh ban peltsidh te' an labidh t’okat Ajatiklab.

9 Por tamun jelt xan tin ulal an T'okat Dhuslab

enché"

Na Dios in t'ojojoydmal yan xata' abal xi K’'altsik tu
K'ak'néb.

Jeché' xowa' in t'ojojoyamal, yab xita' in chu'imal,
yab xita' in ach’amal, nibal ela' in chal-
payamal.

10 Jeché' ja'ich xowa' na Dios tu pidhdmal ki

cho'obna' k’al nin T’okat Ejattalk’i, pos an T’okat

Ejattalab, ejtal in ejtowal kin chu'u, asta xowa' na

Dios in ko'ol mas chinat.

11 Ni jun xita' yab ne'ech kin ejto kin cho'dbna'
xant’éy wa'ach bin itsich jun i inik, tokot an ejat-
taldb xi k'wajat ba jachan' an inik. Anchan' jeye,
ni jun xita' yab in cho'6b xowa' in ko'ol chinat na
Dios, tokot nin T’okat Ejattal na Dios. 12 Ani wawa'
yab i bachimal an ejattalab xi teché' ti k’ay'la,
1 bach’umal an T’okat Ejattalab xi tal ba na Dios
abal ki cho'ébna' xant’éy tu pidhdmal na Dios k’al
nin alwa'tal. 13 Wawd' i t’ildl ejtal jeché' k’al an
t'ilabtsik xi tu ok’tsdmal an T’okat Ejattalab, yab
k’al i t'ilabtsik xi wit’amal K'al wawa'k’i ti kwetém
chalab. Anchan' ti wiltsaltsik xowa' yab tejwa' Xin
ko'olichtsik an T’okat Ejattalab tin itsich.

14Xita' yab in ko'ol an T’okat Ejattalab tin itsich,
yab in ejtowal kin bach'u xowa' tal bin T okat
Ejattal na Dios, posjaja'in chalpayal keitontotalab.
Yab in ejtowal kin exbay, pos jeché' tokot in
exbayal xita' in ko'olich an T’okat Ejattalab tin
itsich. 15 Por xita' in ko'ol an T’okat Ejattalab tin
itsich, in ejtowal kin exbay xowa'kich. Ani yab
xita' k’al ti ne'ech ka ejtowat ka utsan ke yab alwa'
xowa' in t’ajal. 16 Pos an T’okat Dhuslab in ulal

enché': “sJita' in exbaydmal xowa' in chalpayal an
Ok’6xlab? ¢Jita' ne'ech kin ejto kin ok’tsi?” Por
wawa'iko'ol nin chalab na Kristo.

3

Nu at t'ojnaltsik xi k'wajat in t’djontsal a Dios
1Kidhablabtsik, yab u ejto tu tawna'tsik jelt xita'
xin ko'olich an T’okat Ejattalab tin itsich, tokot tu
tawna'tsik jelt xita' yab in ko'ol an T'okat Ejattalab
tin itsich. Tu tiltsitsik an ta Kristo jelt xan tin

tomndl ka tiltsin i chakamtsik. 2 Tu ok’tsitsik
k’al tin kwenta na Kristo xowa' xi yab lej t'ojlab,

jelt xan ti jun i chakam u tsutsudhabk’i ani yab
u pidhnal ti K'apnél xin K’'apal xi pakdha'ichtsik.
Abaltam tijachan', yab ne'ech ka ejtotsik ka exbay
xowa'xit'ojlab k’al tin kwenta na Kristo, jelt xan ti
jun i chakam yab jeye ne'ech kin ejto kin K’apu 1
Kk’apnél xin k’apal xi pakdha'ich. Ani asta xo', yab
a ejtotsik, 3 kom yabtsik bél a walkal ki tak’yat k’al
an T’okat Ejattalab. Max bél wa'ach k’al tata'tsik
i &t’'axtaldb, 1 péjéxtalab ani i k’é'axtaldb, ja'ich abal
yabtsik a walkal ki tak’yat k’al an T'okat Ejattalab
anibélik'wajattsik jelt xan tu k'wajil an atiklabtsik
xiyabubelom. 4 Abal tam jun xita' kin ulu enché":
“Nand'u wéwnal na Pablo” ani jun kin ulu: “Nana'
u wéwnal na Apolos”, ;yabxe' exomich a t’ajaltsik
jeltixiyabtsik in ko'ol an T'okat Ejattalab tin itsich?

5 Pos, ¢jant’éy u éy nand' ani jant’éy in éy na Apo-
los? Wawa' i t'6jontsalk’i na Dios, ani k’al wawa' ta
t’iltsintsik an ti tsubaxtaldb abal ki belmach. Ani
juntsik tu éb, i t'aja' an t'ojlab xantik’i tu pidha' ti
awiltalab an Ajatiklab. 6 Nand' tu t'iltsitsik an ti
tsubaxtalab jelt xan ti jun i 0m in t’aydl an iyalab,

na Apolos ti tolmiytsik abal ka exbay jelt xan ti jun
xita' xin wak’tsal an t’ayablab; por na Dios ja'ich ti
t'aja'tsik ki belmach mas, jelt xan tin pakedhal an
t'ayablab. 7 Jaxtdm, nibal xu 6m, nibal xu wak’tsix,
yab xata' in éy; pos na Dios ja'ich nin t’ajal ejtal,
Jaja' nin pubedhal an t'ayabldb. & Xu 6m ani xu
wak’tsix, u t'ojnalk’itsik, maske juntsik ti éb ne'ech
kin bach’u tayil xowa' in lujyal k’al tin kwenta an
t'ojlab xowa' in t'ajdmal. ® Pos wawd' i t'6jontsalk’i
na Dios ani tatd'tsik, a junwal jelti an chabdl xon ti
na Dios exom ti t'ojnal.

Ajunwaltsik jeyejeltijuniyejche'atd xiexomin
kubdlna Dios. 19Nand'ich nin k'wajatjelti an kubal
ata xina Dios k’al nin alwa'tal, tin walka' ku kubtsi
tin akan jeché' an atd, ani k’e'et exom in t'ek’bal.
Porjuntsik tu ébyejat ki chu'uxanti exomit’ek’bal
jeché'an ata. 11 Nijun xita' yab ne'ech kin ejto kin
Kk'wajbantsi k’e'et tin akan ké xi k'wajbantsidhich.
Jeché' xi k'wajat jelti nin akan an ata, ja'ich na
Jesukristo. 12 Por ne'ech ka ejtowat ka t'ek’ba
jeché' an ata kK’al i oro, k’al i plata, k’al i labidh
t'ujubtsik, o Kk’al i te', k’al 1 k'udhey ani k’al i
waynek ch’ojdl. 13 An t'ojlab xi jun xita' kin t'aja/,
ne'ech ka chu'tat max alwa'; pos tam kin bajaw
XowK’i ne'ech an lujundhaxtalab, k’al i k’amal ti
ne'ech ka chu'tat max alwa'. Xowa'kich an t’ojlab
Xi jun xita' in t'ajamal, K'al i K’'amal ti ne'ech ka
chu'tat max alwa'. 14 Max yab ka t’'a'ay an t'ojlab
Xi jun xita' in t’ajamal, ne'ech kin bach’u xowa' in
lujyal. 15Por max ka t’'a'ay xowa'in t’ajadmal, ne'ech
kin k’'ibdha' xowa' in t’'ajamal, maske jaja' ka lo'ey,
jelti jun xita' xu kalel adhik abal yab ka t’a'ay.

16 s Yabxe' a cho'dbtsik ke a junwal jelti an pulek
atadxon tuk’ak'nabna Dios ani ke nin T’okat Ejattal
na Dios, k'wajat ba tata'tsik? 17 Max jun xita' kin
paku an pulek atd xon tu k'ak'nab na Dios, jeché'
xita' kin t’aja' anchan', ne'ech ka k’ibdha k’al na
Dios; pos an pulek ata xon tu kK'ak’'ndb na Dios,
t'okat ani jachan' an pulek at4, ja'ich tata'ichtsik.

18 Yab xita' kin k'ambiy tinbd'. Max jun xita'
in chalpayal ke chalpadh k’al an chalpadhtalab xi
teché' ti k’ay'la, kin t’aja' jelti max yab xata' in
cho'éb ani anchan', ne'ech tdm kin bajaw kin ko'oy
an chalpadhtaldab xi tsubax. 19 An chalpadhtalab
Xi teché' ti K’'ay'la, i tontotaldb abal na Dios, pos an
T’okat Dhuslab in ulal enché': “Na Dios in t’'ajal ke
an chalpadhtsik ka kwajla k’al nin chalpadhtal.”
20In ulal jeye: “An Ok’6x1ab in cho'éb abal nin cha-
lab an chalpadhtsik, yab xata'in jalbil.” 21 Jaxtam,
yab xita' yejat kin t'ek’a' tinba' k’al tin kwenta
xita' in wéwnal; pos ejtal xowa' wa'ach, tata'tsik
a dhabal. 22 Nand', na Apolos ani na Pedro, u
dhabalab k’al tata'tsik. An K’ay'la, an xe'chintalab,
an chemla, xi xo', xi tayil, ejtal tata'tsik a dhabal.
23 Ani tata'tsik, k’al na Kristo ta dhabaldabtsik ani na
Kristo, k’al a Dios tu dhabalab.

4

Nin t’ojldbil an abatwdletsik
1 Jaxtdm, an atiklabtsik yejat kin chalpay ke
wawad' 1 t'gjontsal na Kristo ani u punk’untsidh
abal ki t'ila' xowa' in ko'olwi'ik yab tejwa' na Dios.
2 Pos alwa'ich, xin ko'ol jun i punk’untsixtalab,
yejat kin xalk’a' ke ne'ech lejtal kin t’aja' xowa' u

punk’untsab. 3Nand'yab u 6dhal ti kwenta xant’éy
t1 kin chalpantsitsik, nibal xowa' ti kin utsa' jun
1 awiltalab xi teché' ti k’ay'la. Nibal in kK'wajat u
teldl tubd'. 4 Maske in k'wajat tsububudh u itsich,
jeché' yab in 1é' kin ulu ke in lujatich t’ajat. An
Ajatiklabja'ich nin cho'6b xan tin k’'wajat. > Jaxtam,
yab ti kin ok’ox chalpantsitsik max in alwa' t'ojnal
o yaba', ka aytsitsik asta ka tsich an Ajatiklab. Jaja',
ja'ich xi ne'ech kin xalk’a' xowa' k'wajat chinat
ban jik'waxtalab ani kin xalk’a' xant’éy i chalpayal
tiitsich. Jachan'ikK’ij, na Dios ne'ech tdm kin ulich
max alwa' o yab alwa' xowa'i t'ajamal.

6 Kidhablabtsik, tu t'iltsaltsik jeché' abal tata'tsik
ta alwa'bil, u k'wajbal jelti Oltsixtaldb na Apolos ani
nand' neye. U ulal jeché' abal k’al ni ok’tsixtalk’,
ka cho'ébna'tsik ke yab mas yejat xowa' ka t’aja’,
tokot xowa' k'wajat dhutsadh ani abal ni jun xita'
yab kin t'ek’a' tinbd' k’al tin kwentak’i xita' in
wéwndl ani kin pojka' k’e'et. 7 Pos, ¢jita' ti t'ajal ki
k’'wajay mas alwa' ké xi k’e'ettsik? ¢Jant’éy a ko'ol
ke yab Kk’al a Dios ta pidhnék? Ani max Jaja' ti
pidhamal, ¢jant’0k’i ta t'ek’al taba'jelti max xowa'a
ko'ol tata'k’i a bajumal ka kd'oy ta kwetém chalab?

8 Xo' i kK'wajatichtsik t’ajat alwa' jelti max a
ko'oltsik kidhat. A ach’altsik jelti max i pakdha'
tak’ixich ani wawa' yabich tu t’ajal ti k'ij. I 1é'ak
lejtal max i pakdha' tak’ixich abal ku tak’xin weye
junax k’al tata'tsik! 9 Pos u chu'tal ke wawa' xu
Kk'wajat tu abatwale, na Dios tu t’ajamal jelti max
yab u lej uluts. I junwal jelt xita' xi bijtsidhich
ke ne'ech ti chemdhdb; i1 bajumalich ku k'wajay
jelti jun xata' labidh xu telnal k’al an atiklabtsik



1 KORINTIOS 4:10 Xi 1 KORINTIOS 4:19

Xi teché' ti K'ay'ld. Anchan' tu chu'tdb k’al an
atiklabtsik anik’al an t'okat abatwdletsik. 10U usnal
ke wawa' yab u chalpadh abal u k’'wajatich k’al
na Kristo ani ke tata'tsik a exbayal xowa'kichk’i xi
k’al tin kwenta na Kristo. U usnal ke yab u likat
ani ke tata'tsik, i likat t’ajat; wawa' u at'nal k’al
an atiklabtsik ani tata'tsik i k’ak’'nab t’ajat. 11 Asta
x0' 1 watndl i kK’a'inab ani i tsikénib; i yéntsal i
k’'udhkumil, u at’ax t’ajtsinal, yab i ko'ol i K'ima'
12aniu chekel tu t'ojnal k’al ni k'ubak. U odhbijyab
k’al an atiklabtsik, por wawa'ilabt’ajaltsik. Uat'nal,
por i kuxyal. 13U jantsinal ti kdw, por wawd' yab u
tok'nal k’al i chdkub. Asta xo', u t'ajnal jelti max u
amul ani jelti max u jilk’'omastalab.

14 Yab tu dhutsuntsaltsik anchan' abal tu tid-
hebédha'tsik, tu dhutsuntsaltsik abal tu pidha'tsik

jun i tak’ixtalab jelt u chakamiltsik xu k’anidhal
t'ajat. 15 Maske tatd'tsik ka kd'oy laju i mil i
ok’tsixtsik xi ti ok’tsitsik k’al tin kwenta na Kristo,
yab yan a tata'tsik a ko'ol. Kom nana' tu t’iltsitsik
an tialwa't'ilab k’al tin kwenta an lo'eltalab, jayk'i

max tin tata'tsik k’al tin kwenta an belomtalab xa
ko'oltsik ba na Kristo Jesus. 16 Anchan' pé, tu pak-

abédhaltsik abal ti kin wéwnantsi an tu ok’tsixtal.

177a'ich k’al jeché' tin kwenta tu abtsaltsik an
ta Timoteo, xu K'anidhdl t’ajat ani u chu'tal jelti
jun u chakamil k’al tin kwenta abal i belalich an
Ajatiklab. Jaja', ne'ech ti ki chalpantsitsik xan tin
k'wajil neye abal u beldlich na Kristo, anchan'
xan tin ok’'tsix putalk’i xon ti wa'ach i belomt-
sik. 18 Taltsik xi tata'tsik a kidhtal, in t'ek’altsik
t'ajat tinba' abal in chalpayal ke yabich ne'ech
kin K’ale tu dlna'tsik. 19 Por u chalpayal kin k’ale

jik’at tu alna'tsik, max an Ajatiklab anchan' tin
lé'. Ne'ech tdm ku chu'u xant’éy in ejtowaltsik
kin t’aja' jachan' xin t’ek’altsik t’ajat tinba' ani yab
tokotk’i xowa' in ulaltsik. 20 Pos xan tu tak’ix
na Dios, yab k’al i t'ilabk’i; u tak’ix k’al in chap.
21 ;Jjant’éy a kulbetndltsik mas? ¢Kin k’ale tu alna'
abal tu K'wiya'tsik, o kin k’ale tu dalna' abal tu
tawna'tsik k’al i k’anidhaxtalab ani i cha'attalab?

S

U lejkiyab jun i walastalab

1U t’ilnal ke jun ti éb xi tatd'tsik, in ko'ol tin tom-
tal nin chab ndna'. Jeché' ja'ich jun i walastalab
pulek ke nibal ela' tomnadl ka t’ajan k’al xi yabtsik
in exlal na Dios. 2 jMaske anchan' ta kK'wajattsik,
bélk’it'ajat a t'ek’altsik tabd'! ¢ Yabxe' mdsin tomnal
ki k'wajaytsik i t'e'pinal jelti max chemnek jun
Xita'? An inik xin t'ajamal jecheé', yabich yejat ka
walka'tsik ka junkun k’al tatd'tsik. 3 Maske yab
in k'wajat nand' t'ajat k’al tata'tsik, in k'wajat k’al
u ejattalk’i; ani u ulumalich abal walats xowa' in
t'ajal jachan' an inik, jelti max ta' tin k'wajat k’al
tatd'tsik. 4 Tin bij ni Ajatik Jesukristo, ki junkun
tata'k’itsik ani nand' ne'ech neye kin k'wajay k’al
tatd'tsik k’al nu ejattalk’i. K’al tin chap an Ajatiklab
Jesukristo, > ka pidhna'tsik jachan' an inik ban lej
at’ax abal ka yajlombédhantsat tin t'u'tl ani yabich
kint'aja'xowa'in kulbetnalnin t'u'ul. Max kin jila'
kin t’aja'jeché'an walastalab, ne'ech tam ka lo'wat
tam ka tsich an Ajatiklab Jesus.

6 Yab in tomndl ka t'ek’a'tsik taba' abal a chal-
payaltsik ke i t'okat. ¢Yabxe' a cho'dbtsik ke wé' i

jilbédhaxtalab K’'oye in jilbédhdl yan i k'oye max ka

xuk’yat? 7Ka aja'tsik pé jachan'an inik xin junwal
jelti an jilbédhaxtaldb K'oye abal ki k'wajaytsik i
t'okat jelti an it K'oye. Tata'tsik a junwal jelti an
pan xi yab u jilbédhab xu Kapnal tam u ajibnab
an paskwa. Na Kristo chemdha abal ka pikba k’al
wawad' ti kwenta. Jaja' in junwal jelti an borrego
xin chemdhdl an israelitatsik tam in ajibnal an
paskwa. 8Jaxtam ti yejatich ki ajibna' an paskwa
k’al i lujattalab ani i tsubaxtalab, xin junwal jelti
an pan xi yab jilbédhats; yab ki ajibna' k’al i
at’axtalab nibal k’al xowa' yab alwa!, xin junwal
jelti an weje' jilbédhaxtalab K’ oye.

9Ban jidhtal dhutsadh aw xi tu abtsitsik, tu utsa'
abal yab ki junkun k’al xu junkunaltsik k’al xi
yab in tomtal. 10 Yab exom tu utsdltsik ke yabich
ki junkun k’al an atiklabtsik xi yab u belom xi
k'wajattsik teché' ti K’ay'la, xu junkunaltsik kK’al xi
yab in tomtal, xi ch’e'ne'tsik, xu kwé'tsik, o xin
k’ak’naltsik i ch’ilab. Yab ja'ich exom tu utsaltsik,
pos abal yabich t’ajat ki junkun k’al jaja'tsik, ko'ol
ki wék’'ontsik teché' ti K’'ay'la. 11 Xowa' tu utsaltsik,
ja'ich ke yab ki junkun k’al xin ulal ke u kidhablab
ani u junkunal k’al xi yab in tomtal, ch’e'ne', in
k’ak’nal i ch’ilab, t'ilma', u uch’al ani u kwé'. Kal
xianchan'tik’'wajat, yab yejat nibal ki k’apuch k’al
jaja'. 12-13 Pos yab nand' u lujyal ku chu'u xant’éy
in t’ajal xi yabtsik u belom, k’al na Dios ti ne'ech
ka Iujundhatsik. Por tata'tsik, ko'ol ka chu'u xant’éy
in t’ajal xu belomtsik. Jaxtdm, ka aja' jachan' an
walablom xi K'wajat k’al tata'tsik.

6

An utsbixtalab tin tamét an awiltaldbtsik xi yab u
belom

I Tam jun xita' xi tata'tsik ka waltsin ani ko'ol
ka K’ale ti utsbix, ¢jant’0k’i tu K'alel ti utsbix ba
jun i awiltaldb xi yab u belom? ¢Jant’0k’i ti yab
in konyal ka tajtsin ti lejkintaldb k’al xu dha-
baldbichtsik k’al na Dios? 2 ;Yabxe' a cho'Obtsik
ke xu dhabaldbichtsik k’al na Dios, ja'ich ne'ech
kin Igjundha' an atiklabtsik xi yab u belom? Ani
max an atiklabtsik xi yab u belom, tata'tsik ne'ech
ka IGjundha', ¢yabxe' ne'ech ka ejtotsik ka lejkiy
xowa' yab lej k’alpidh t'0jlab? 3 ¢ Yabxe' a cho'ébtsik
ke wawa' xu dhabalabich k’al na Dios, ne'ech ki
lgjundha' an t'okat abatwaletsik? jPos max anchan',
ne'ech ki ejto ki lejkiy xowa'kichk’i xi teché' ti
Kk'ay'ld! 4 Pos max a péjéxndltsik jun xata' teché' ti
k’'ay'l4, ¢jant’0k’i ta k'wajbaltsik kin lejkiy xi yabtsik
u belom? 5Jeché' u ulal abal ki tidhebétsik. ¢ Awxe'
yab wa'ach ni jun xita' xi tatd'tsik a kidhtal xi
ne'ech kin ejto kin lejkiy jun xata' k’al nin at
kidhabtsik? 6 ;Awxe' in tomnal ke jun i kidhablab
ka k’ale kin utsbiy in at kidhab ba jun i awiltalab
xiyab u belom?

7Pos max i péjéxtsik k’al na at kidhab, walatsich
xowa' a t'ajaltsik. ¢Yabxe' mds alwa' ka kuxuy max
1 at’ax t’ajtsinaltsik? ¢Yabxe' mas alwa' ka kuxuy
max i kwé'yabtsik? 8 Por tatd'tsik yab anchan' ta
t'ajal, tokot a t’ajtsaltsik xowa' yab alwa' ani a
kwé'yaltsik na at kidhab.

910 ;yabxe' a cho'ébtsik ke xin t’ajal xowa' yab
alwa', yab ne'ech kin ejto ka k'wajay tak'nél k’al
na Dios? Yab ka walka' ki K’'ambiyattsik, pos yab
ne'ech kin ejto ka k'wajay tak'nél k’al na Dios, xu

xe'chinaltsik yab exbadh, xin k’ak’naltsik i ch’ilab,
xu junkunaltsik k’al xi yab in tomtal, i iniktsik
xu junkunal K’al in at inik ani 1 uxumtsik xu
junkunal k’al in at uxum. Yab jeye ne'ech kin
ejto ka k'wajay tak’nél k’al na Dios, an kwé'tsik,
an ch’e'ne'tsik, an uch’altsik, an odhbijixtsik ani
an K'ambixtsik. 11 Anchan'wi'ik ti k'wajat taltsik
Xi tata'tsik; por xo', i pakwlantsidhichtsik ani i
t'okodhichtsik. I k'wajbadhichtsik alwa' k’al na
Dios tin bij an Ajatiklab Jesus ani k’al nin T’okat
Ejattal ni Diosil.

T’okat nin t'u'ul xita' in beldlich na Kristo

12Ne'ech ku ejto kut’aja' xowa'kule'na', por yab
ejtal alwa'. Ne'ech ku ejto ku t’aja' xowa' ku le'na',
por yab ne'ech ku walka' ti kin ata' xowa' u t'ajal.
13 An k’apnélja'ich abal ni tsukul ani ni tsukul abal
an k’apnél; por chablam jeché', ne'ech kin wixk’a'
na Dios. Na Dios tu pidhdmal an ti t'u'ul, por yab
abal ku k'wajay yab exbadh. Tu pidhdmal an ti
t'u'al abal ki ejto ki t'0jontsi k’al an Ajatiklab; ani
an Ajatiklab, ja'ich tu belkomtsal an ti t'u'al. 14 Ani
anchan' xan ti na Dios tin ejdha’ ti it an Ajatiklab,
anchan' weye ti ne'ech ti ku ejdha' ti it k’al nin
chap.

15 syabxe' a cho'dbtsik ke ni t'u'ul k'wajat jelti
nin putdlil nin t'u'dl na Kristo? ¢Awxe' alwa' ku
éntsi jun peje' tin t'u'ul na Kristo abal ku ch’at’biy
K’al in t'udl jun i junkux inik uxum? iYyaba'l 160
¢yab a cho'dbtsik ke tam jun i inik ka junkun k’al
jun i junkux inik uxum, jeché' chablam junk’ijich
in t'uul tu 4ynal? Pos an T’okat Dhuslab in ulal
enché': “Xijeché' chab, jun tokot ti ne'ech ka ajin.”

17 Por xita' kK'wajatich k’al an Ajatiklab, xi jeché'
chab, junk’ijich in ejattal tu dynal.

18 Yabtsik pé ki junkun Kk’al xi yab a tomtal.
Xowa'kichk’iiwalastalab xi kin t’'aja' jun xita', yab
in waltsal nin t'u'ul; por xita' xu junkunal k’al xi
yab in tomtal, in waltsal nin tu'ul. 19 ;Yabxe' a
cho'dbtsik ke nit'u'al yabwawa'idhabal? Jeché'ni
t'u'al k'wajat jelti an pulek ata xon tu k’ak'nab na
Dios xon tu k'wajil jeye an T'okat Ejattalab. Jeché'
an T'okat Ejattalab xi k'wajat ba ni itsich, a Dios tu
pidhdmal. 20 Pos kajbidh tu ch’a'idh k’al na Dios.
Jaxtam, yejat ki k’ak’'na' na Dios k’al ni t'u'ul ani
k’al ni ejattal abal chablam jeché', k’al a Dios tu
dhabalab.

7

An tak’ixtalab abal xi k'wajat tomkidhichtsik

1K’al tin kwenta an konoxtaldb xi tin t’ajtsitsik
tam tin abtsi an dhutsadh uw, ne'ech tu utsa'tsik.
Alwa' t'ajat max jun i inik yab ka tomkin; 2 por
kom wa'ach t’ajat xin kulbetnaltsik ka xe'chin yab
exbadh, jaxtdm ti mas alwa' ka tomkin an iniktsik
ani an mimlabtsik. 3 An inik xi tomkidh, yejat ka
K'wajay alwa' kK’al nin tomtal. Ani an mimlab xi
tomkidh, yejat ka k'wajay alwa' k’al nin tomkKkil.
4 An mimlab xi tomkidh, yabich jaja'in dhabal nin
t'u'dal, u dhabalab k’al nin tomKkil. Anil jeye, an inik
xi tomkidh, yabich jeye jaja' in dhabal nin t'u'dl,
u dhabalab k’al nin tomtal. > Yab ki k’ejtsikmétsik
k’al na tomtal. Ki K’ejtsikmétsik, max ka t’aja'tsik i
kaw ke yab ne'ech ki junkun wé'i K’ij abal jachan'
an k’ij, ka éyna'tsik abal ka ontsi ta 6l. Tayil ki

junkuntsik juni abal ta&' yab ka kuxuytsik ani ti ki
walbindha'tsik an lej at’ax.

6 Jeché' an tak’ixtalab tu pidhéltsik k’al nand'k’i
tu kwetém chalab, yab in tak’ixtal an Ajatiklab.
7Nand' ulé'ak max ejtal ka k'wajaytsik jelti nand';
por na Dios k’e'etich k’e'etich tin pidhdmaltsik an
ti awiltalab, taltsik in pidhamal ti awiltalab ka
tomkin ani taltsik, in pidhamal ti awiltalab abal kin
ejto ka kK'wajay kwetém.

8 An kwetém iniktsik ani an chemtsidh
mimlabtsik, u utsaltsik abal alwa' t’ajat max yab ka
tomkintsik. 9 Por max yabtsik in ach’dl ne'ech kin
ejto ka kK'wajay kwetém, awil ka tomkin; pos mas
alwa' ka tomkin ké ka k'wajay in kuxyalk’i.

10 An mimlabtsik xi tomkidh, u utsdltsik abal yab
kin jila' nin tomkil. Jeché' an tak’ixtalab, yab
nand'k’i u kaldhamal tu kwetém chalab, in ulal an
Ajatikldb. 11 Por max jun i mimldb xi tomkidh
kin jila' nin tomkil, yab yejat ka tomkin ti it ani
max yab inlé'ka k'wajay kwetém, ka pakwlantsixin
ani ka junkuntsik juni. Anchan'jeye, an inik xi
tomkidh, yab jeye yejat kin jila' nin tomtal.

12 Xi k’e'ettsik u utsdltsik jeché' k’al nand'k’i tu
kwetém chalab, yab Kk’al tin tak’ixtal an Ajatiklab.
Max jun i inik xu belom in ko'ol in tomtal yab u
belom, por k'wajat alwa' k’al jaja', yab yejat kin
jila'. 13 Ani max jun i mimldb xu belom in ko'ol
in tomkil yab u belom, por k'wajat alwa' k’al jaja’,
yab yejat kin jila'. 14 Pos an inik xi yab u belom,
ne'ech ka tolmiyat ka belmdach k’al nin tomtal;
ani an mimlab xi yab u belom, ne'ech ka tolmiyat
ka belmach k’al nin tomkil. Max yabak anchan/,
nin chakamiltsik ne'ech kin junu jelti xi yabtsik u

belom; por xo0', K'wajattsik t'okodh k’al na Dios.
15 Por max in 1é' ti jilax xi yab u belom, awil ka
jilxin. Pos yab yejat ka k'wajay junax k’alichaplab
an mimlab o an inik xu belom, pos na Dios tu
kanydmal abal ku k'wajay K’ijidh. 16 Pos mimlab xi
belom, ;a cho'dbxe' max ne'ech ka ejto ka tolmiy ka
lo'ey na tomkil? O inik xi belom, ¢a cho'dbxe' max
ne'ech ka ejto ka tolmiy ka lo'ey na tomtal?

17 Juntsik ta éb yejat ki k'wajay xantik’i ti
pidhamal ki K'wajay an Ajatiklab ani anchan' xan
ta k'wajatwi'ik tam ti na Dios ti kaniy. Jeché'
ja'ich u tak’ixndl putdlk’i xon ti wa'ach i belomtsik.
18 Max na Dios kin kaniy jun xita' xin ko'ol an
exo0l bin t'u'ul, yejat ka k'wajay anchan' ani max
kin kaniy jun xita' xi yab in ko'ol an exdl bin
t'u'ul, yab yejat kin t’aja' an exdl bin t'u'ual. 19 Yab
xata' tu éynal max in ko'ol an exdl bin tu'ul o
yaba'; xowa' na yejat, kin t’ajal xowa' in ulal nin
tak’ixtal na Dios. 20Juntsik ta éb, yejat ki k'wajay
anchan' xan ta k'wajattsikwi'ik tam ti na Dios ti
kaniy. 21 Max i jolib ta k'wajat, yab ki k'wajay
ta chalpax; por max ka ela' xan ti ka uwa' abal
ka ejto teye ki k'wajay yab i jolib, awil ka jila' ta
jolib. 22 Pos xi k’'wajat ti jolib tam ti kanyat abal
kin bela'ich an Ajatiklab, xo' k'wajatich walkadh
abal in beldlich an Ajatiklab; anchan' jeye, xi yab
u jolib tam ti kanyat abal kin bela'ich an Ajatiklab,
x0' u jolibich abal na Kristo. 23 Na Dios kajbidh ti
ch’a'yamaltsik; yab ki k'wajaytsik ta jolib abal an
atiklabtsik. 24 Kidhdblabtsik, juntsik ta éb yejat ki
k'wajay jelt xan ta kK'wajatwi'ik tam ta kanyattsik

k’al na Dios. _ .
25 K’al tin kwenta xi yab tomkinéktsik, yab u



1 KORINTIOS 7:26 Xix 1 KORINTIOS 7:34

ko'ol ni jun 1 tak’ixtalab xi tal ban Ajatiklab. Kom
u bajumalich neye kin kd'ontsat ti yajnantsixtalab
k’al an Ajatiklab ani u chalpayal abal in tomnal
neye kin beltsin, ne'ech neye ku ulu xowa' u chal-
payal k’al jeché' tin kwenta. 26 Nana' u chalpayal
ke mas alwa' max an inik yab ka tomkin k’al
tin kwenta an yajtsiktalab xi wa'ach jeché' i k’jj.
27 Max i tomkidhich ta k'wajat, yab ki jildxin. Ani
max yab i tomkidh, yab ki tomkin. 28 Por max
jun 1 kwitdl ka tomkin, yab walats. Ani max jun
1 tsidhan ka tomkin, yab jeye walats xowa' in
t'ajal. Por xu tomkinaltsik, ne'ech kin wat'na' i
yajtsiktalab ba jeché' an xe'chintalab ani nana' u
1é'ak ku chu'u max yab ka tomkintsik abal yab kin
watna'tsik jeché' an yajtsiktalab.

29 Kidhablabtsik, ne'ech tu utsa'tsik jeché'
Weé'ich t'ajat an k’ij i ko'ol. Jaxtam, xita' k'wajattsik
tomkidh, yejat ka Kk'wajaytsik jelti max yab
tomkidh. 30 Kom wé'ich t’ajat an K’ij i ko'ol, xu
uk’naltsik, yejat ka k’'wajaytsik jelti max yab u
uk’nal; xu kulbéltsik, jelti max yabtsik u kulbél ani
xu ch’a'umtsik, jelti max yab jaja'tsik in dhabal
xowa' in ch’a'ydmal. 31 Xita' in kulbetndltsik xowa'
wa'ach teché' ti kK’'ay'la, ka k'wajaytsik jelti max
yab in kulbetnaltsik; pos ejtal xowa' wa'ach teché'
ti k’ay'la, ne'ech ka taley.

32U 1é'ak ku chu'u max yab ki k'wajaytsik ta
chalpax k’al ni jun xata'. Tam jun i inik yab
tomkidh, tokot in chalpom kin t'djontsi ani Kin
t'aja' xowa' in 1é' an Ajatiklab. 33 Por xi tomkidh,
in chalpom tokot xowa'kich xi teché' ti Kay'la
ani xan ti kin kulbédha' nin tomtal. 34 Anchan'
jeye u tamnal kK’'al an mimlab xi tomkidh ani k’al

an tsidhan. An tsidhan, tokot in chalpom kin
t'Ojontsi an Ajatiklab abal ka k'wajay t'okat nin
t'u'al ani nin ejattal; por xi tomkidh, tokot in
chalpom xowa'kich xi teché'ti k’ay'la ani xan ti kin
kulbédha' nin tomkil.

35 Tu utsaltsik jeché' abal tatd'tsik ta alwa'bil,
yab abal nand'k’i u 1é' ku chu'u yab ki tomkintsik.
Jeché' tu utsaltsik abal ka t'aja' xowa' alwa' ani
lujat. Ani abal ka ejtotsik ka exla' mas alwa' an
Ajatiklab.

36 Por max jun xita' in ko'ol jun in tsidhdanil ani
in chalpayal abal exomich ti wat’el in tamubil abal
ka tomkin ani in chalpayal ke yejat kin tomkiy,
yab walats max kin tomkiy. 37 Anil jeye, max jun
xita' in ko'ol jun in tsidhanil ani in chalpayamalich
junax ke mas alwa' yab ka tomkin an tsidhan,
alwa' max yab kin tomkiy. 38 Jaxtdm, xin pidhnal
nin tsidhdanil abal ka tomkin, alwa' xowa' in t’ajal.
Ani xi yab kin pidhna', méas alwa' xowa' in t’ajal.

39 An mimladb xi tomkidh, u kdé'yab k’al an
tak’ixtalab jelti max wik’ats bin tomkil, lejat nin
tomkil k’'wajat ejat; por max ka chemech nin
tomkil, an mimlab awil ka tomkin ti it xita' k’al kin
le'na', tokot yejat kin chu'u ke jachan'an inik, u be-
lom jeye. 40 Por nand' u ulal ke mds k’ijidh ne'ech
ka k'wajay an mimlab max yabich ka tomkin ti it.
Anchan' tu ulal kom u chalpayal ke u ko'olich tu
itsich nin T’okat Ejattal na Dios.

8

An k’apnél xu pikbantsab an ch’ilabtsik
1Kal tin kwenta an K’apnél xu pikbantsab an
ch’ilabtsik, u chalpayal abal i cho'ébich xant’éy

yejat ki t’aja'. An chalpadhtalab k’al tin kwenta
jeché' an K'apnél, tu t’'ajal ki t'ek’a' tiba', por an
k’anidhaxtalab, tu tolmiyal abal ku belmach mas.
2 Ani max jun xita' in chalpayal ke in cho'6b jun
xata', yabélin bajumal kin cho'0bna' xan ti yejatkin
cho'ébna'. 3 Por max jun xita' in K'ak'ndl na Dios, u
exlab k’al na Dios.

4Kal tin kwenta an konoxtalab xi tin t’ajtsitsik
max alwa' o yab alwa' ka k’apat an k’apnél xu
pikbantsab an ch’ilabtsik, ne'ech tu utsa'tsik. Jun
i chvilab xu k’ak’nab jelti a Dios, yab xata' in éy
teché' ti k’ay'la. Pos i cho'Obich ke jun tokot a Dios
wa'ach. > Maske wa'ach ban walk’i' ani ban chabdl
taltsik xu bijyab ti diostsik (jelt xan ti cho'ébich
ke ydan i diostsik ani i ajatiklabtsik wa'ach), 6 abal
wawa!, jun tokot a Dios wa'ach. Jeché' na Dios,
ja'ich an Tata'lab xon ti tal ejtal xowa' wa'ach
ani wawad', taja' weye tu tal. Jun jeye tokot i
Ajatiklab wa'ach, xi ja'ich na Jesukristo. Jeché' na
Jesukristo, ja'ich xin t’ajamal ejtal xowa' wa'ach,
asta wawa' weye.

7 Por yab ejtalk’i in cho'db jeché'. Taltsik, xin
k’ak’nalwi'ik an ch’ilabtsik, in k’apaltsik an k’apnél
jelti max pikbantsidh an ch’ilabtsik; ani kom yabt-
sik u lej belom, in chalpayaltsik ke u walbinal
k’al xowa' in K'apal. 8 An k’apnél yab in t’ajal
abal ku kK'wajach mas k'unat k’al na Dios; pos
yab ne'ech ki ejto ki t'okedha' mas tiba' max ku
K’apuch, nibal ne'ech ki walbindha' tiba' max yab
ku k’apuch. 9 Por ka kd'oytsik i kwenta abal
yab ka walbindha' xi yabtsik u lej belom, pos a
cho'dbichtsik ke an K'apnél yab tu t'okedhal nibal
tu walbindhdl. 10 Pos ka ach’a'tsik jeché'. Max

tata' xa cho'ob jeché', ki buxkan ta k’apul xon tu
pikbantsab xata' an ch’ilabtsik ani ki chu'tat taja'
k’al jun i kidhablab xi yabél u lej belom, ¢yabxe'
ne'ech kinle'na'jeye kin k’apu xowa'u pikbantsab
an ch’ilabtsik? 11 Ani anchan!, tata' xa cho'dbich
ke an k’apnél yab tu t'okwal nibal tu waltsal, a
t'ajalich ka K'ibchon na at kidhab xi yabél u lej
belom. Pos na Kristo chemech abal ka lo'ey jeye
jeché' an kidhablab. 12 Pos anchan!, tam ka ojt-
sitsik an tin chalab an kidhablabtsik xi yabél u lej
belom, a waltsalich na Kristo. 13 Jaxtdm, max u
walbindhdl nu at kidhab k’al tin kwentak’i xowa'
u K’'apal, mas x0na' alwa' ke yabich jayk’i ku K’apu
it'u'lek abal yab ku walbindha'.

9

An awiltalab xin ko'ol jun i abatwadle

1 Nand' yab in k'wajat tak'nél k’al i iniktsik, u
ko'ol i awiltalab xin ko'ol jun i abatwale. Pos u
chu'umal na Jesus ni Ajatik ani tata'tsik a xalk’alich
abal in k'wajat u t'djontsal an Ajatiklab. 2 Max
taltsik yab tin chu'tal tin abatwale, abal tata'tsik in
abatwale; pos kom tatd'tsik a belalich an Ajatiklab,
ja'ich nin xalk’al ke nana' tsubaxlejtal in abatwale.

3 Jeché' ja'ich xowa' ne'ech ku utsa' xi tin
kawyaltsik: 4 gYabxe' in tomndl ku Kapundha
ani ku pidhan xowa' ki uch’a' k’al an belomtsik?
5 ¢Yabxe' in tomndal ku tomkin weye k’al jun i
mimlab xu belom jelti xi k’e'et an abatwaletsik,
nin kidhébtsik an Ajatiklab ani na Pedro? 60O ¢a
chalpayaltsik ke tokot nana' ani na Bernabé yab
yejat ku koyGch tu t'ojnal? 7 ¢Jita' K'wajat ti soldado



1 KORINTIOS 9:8 xxiii 1 KORINTIOS 9:15

ani jaja'in ch’a'yal ejtal xowa' in yéntsal? ¢Jita' in
t'ayal i uba ani yab in K'aptsal tin walil? ¢Jita' in
beletndl i borregotsik ani yab in uch’al i leche xin
wa'tsal? 8 ;Nand'k’ixe' tu kwetém chalab tu ulal
jeché'? ;Yyabxe' ja'ich in ulal nin tak’ixtal na Dios
xin jildm dhutsadh na Moisés? 9 Nin tak’ixtal na
Dios xin jildm dhutsadh na Moisés in ulal enché':
“Yab ka busdliy an konél xi exom ti kwadhal.”
Na Dios yab in ulumal jeché' abal tin alwa'bil an
ko'néltsik, 10 jeché' tin ulal abal ki cho'ébna' ke xi
xe'ech in t’ilal an alwa' t'ilab, yejat ka tolmintsat
k’al xin tiiltsaltsik. Anchan'jelt xan ti jun xita' u
t'ojnal bin ale in aytsim ka labey xowa' in t’ayal.
11 Max wawad' i t'ildmal an alwa' t'ilab ba tata'tsik,
¢yabxe' in tomnal ti ku pidha' weye xowa' 1 yéntsal
teché' ti chabal? 12 Max a tolmiyaltsik xi k’e'et, xi
xe'echtsik in t’ilal an alwa' t'ilab, ¢yabxe' mas in
tomnal ti ku tolmiy wawa'?

Por yab i t'ajdmal anchan', tokot exom i kuxyal
ejtal abal ka belan nin alwa' t’ilabil na Kristo.
13 syabxe' a cho'dbtsik ke xu t'ojnal ban pulek ata
xon tu kK’ak’ndb na Dios, ke taja'ich jeye tu kalel
abal ka k’apuch? O ;yabxe' a cho'dbtsik ke xu t'ojnal
xon tu kK'wajbab an pikbaxtalab, ja'chich jeye in
k’apal xowa' u pikbantsab na Dios? 14 Anchan'
jeye, an Ajatiklab in ulu enché': Xita'xe'ech in t’ildl
an alwa' t'ilab, taja' jeye ti yejat ka kale abal ka
K’apuch. 15 Por nand' yab jayK’i u t'ajdmal anchan'
k’al tata'tsik, nibal exom tu dhutsuntsaltsik jeché'
abal ka t’aja'tsik anchan' k’al nand'. jMas alwa'
kin chemech ké ti kin K'antsi jun xita' jeché' an
K’ijidhtalab xu ko'ol!

16 Pos nand' yab u ach’al ku tek’a' tubd' abalk’i
in xe'ech u t’ilal an alwa' t'ilab, pos yejat ku t’ila'.
iCh’ojontal u chu'bil max yab ku tila' jeché' an
alwa' tilab! 17 Jaxtdm, max u t'ajal jeché' k’al
yantam u kulbétal, ne'ech ku bach’u an jalbix-
taldb; por max u t'ajal k’al i chaplab, bélk’i ja'ich
jun i punk’untsixtalab xi tin pidhamal na Dios.
18 Anchan' pé, an jalbixtaldb xu bach’'wal, ja'ich
an kulbétalab xu ach’al abal in xe'ech u t’ilal jeché!
an alwa' t'ilab ani yab in atlom. Ne'ech ku ejto ku
konoy kin tolmiyat abal in xe'ech u t’ilal an alwa'
t'ilab, por yab u t’'ajal anchan'.

19 Maske yab in k'wajat tak'nél k’al i iniktsik,
u le'namal ku t'6jontsitsik abal ku ejto ku t’aja' ke
yan kin bela'tsik na Kristo. 20 Tam in k'wajat ban
judiotsik, in wenk’onal jelti an judiotsik, abal ku
ejto ku t’aja' ka belmachtsik. Tam in K'wajat k’al
xi tak’néltsik k’al nin tak’ixtal na Dios xin jilam
dhutsadh na Moisés, in K'wajil jelti jaja'tsik, abal
ku ejto ku t’aja' ka belmachtsik. Maske nana'yabin
tak’'nél k’al jeché' an tak’ixtalab. 21 Tam in k'wajat
k’al xi yab tak’néltsik k’al nin tak’ixtal na Dios xin
jilam dhutsadh na Moisés, in kK'wajil jelti jaja'tsik
abal ku t’aja' ka belmdachtsik. Maske in k'wajat
tak’'nél k’al nin tak’ixtal na Dios, abal in k'wajatich
bin tak’ixtal na Kristo. 22 Tam in k'wajat k’al xi
yab u lej belomtsik, in k'wajil jelti jaja'tsik abal ku
t'aja'tsik ka belmach mas. Kal ejtalk’i in K'wajil
jelt xan tu kK'wajiltsik abal ku ejto ku t’iltsi taltsik
xan ti ne'ech ka lo'ey. 23 Ejtal jeché' u t’ajal k’al
tin kwenta an alwa' t'ilab abal ku bach’u neye an
alwa'talab xin ko'ol jeché' an alwa' t'ilab.

24 Tatd'tsik a cho'Obich ke tam an ubat'tsik u
adhil abal ti atax, ejtaltsik u adhil; por jun tokot
xi ne'ech kin ata' xowa' u atab. Ki ajlachtsik pé
abal ka ejtotsik ka bach’'u xowa' u atdb. 25 Ejtal
XU exObaltsik abal ti 4&tdx ba jun i ubatnich, yab in
t'ajal xata'xowa'in chalpayal ke ne'ech ka waltsin
k’al. Jaja'tsik in t'ajal anchan' abal kin ejto kin ata'
jun i kwetsotsol dhipadh ch’ojdl xu K’'achel. Por
wawa' 1 t'ajal an chaplab abal ki ata' jun xata' xi
yab jayk’i ne'ech ka K’achey. 26 Nand', yab in adhil
jelti max mut'utsik u wal; yab in kunux jelti max
in K'wajat u wiwal nu k'ubak anik’i. 27 Yab u t’ajal
anchan', nana' u yajlombédhal tuba' ani in K’'wajil
tin t'gjontsix, kom yab u 1é' ke tayil, ka kale yab
xata'in jalbil nu t'ojlabil.

10

An tak’ixtalab k’al tin kwenta an ch’ilabtsik

1Kidhdablabtsik, u 1é' ka cho'ébna'tsik, ke ni weje'
pakéliltsik k'wajinek tin &l jachan' an tokow ani
ejtaltsik in wat'na' an Chak Pujal. 2 Anchan!,
jelti max pujyattsik ejtal ban tokow ani ban pujal
junax k’al na Moisés. 3 Ejtaltsik jeye in k’apu an
K’apnél xi tsich walk’i'. 4 Ani ejtaltsik in uch’a' an
ja' xi kaldhantsat ban t'ujub k’al na Dios. Pos in
uch’dmaltsik an ja' xi kdldhantsat k’al na Dios ban
t'ujub xi K’'al ti wewkomtetsik. Jeché' an t'ujub,
ja'ich na Kristo. > Por yan an israelitatsik yab in
t'aja' xowa' in 1é' na Dios ani jaxtam ti jilk’ontsik
chemnek ban chabdl xon ti yab k’'wajtsidh.

6 Ejtal jeché', tdmun jelti jun i Oltsixtaldb abal
wawad' abal yab ki lét’'endha' xowa'kich xi yab
alwa', jelt xan ti jaja'tsik in 1ét'endha'. 7 Yab ka

k’ak'na'tsik i ch’ilab jelt xan tin t'aja' taltsik xi
jaja'tsik, xan tin ulal an T’okat Dhuslab enché'
“An atiklabtsik buxkan ti K’apul ani ti uch’al ani
tayil, in t’aja'tsik i ajib.” @ Yab ku junkun k’al xi
yab i tomtal, jelt xan tin t’aja' taltsik xi jaja'tsik
ani chemech jun inik ox mil i atiklabtsik Xi junk’i
a K'itsa. 9 Yab ki taktamiy an Ok’6x1ab jelt xan tin
t'aja’' taltsik xi jaja'tsik ani chemech ch’ik’adh k’al
ichan. 10Nibal ki it'ixbétsik k’al na Dios jelt xan tin
t'ajamal taltsik xi jaja'tsik ani chemdhatsik k’al an
abatwale xu chemdhax.

11 Ejtal jeché' xowa' in tamu ni weje' pakéliltsik,
tamun abal ka kK'wajay jelti jun i ok’tsixtalab. Ani
k’'wajat dhutsadh ban T’okat Dhuslab abal ti ku
tawna', wawd' xu kK'wajat jeché' tin ok’ontalich
an K’ij. 12 Anchan' pé, xin chalpayal ke k’'wajat
alwa' K’al na Dios, kin ko'oy t’ajat i kwenta abal
yab kin wala'. 13 An taktamixtaldb xa ach’altsik,
jayéchk’i an taktamixtalab xin ach’al xita'kichK'i.
Por yejat ka bela'tsik na Dios, pos Jaja' yab ne'ech
kin walka' ka kd'oytsik mas pulek i taktamixtalab,
tokotk’i xowa' ne'ech ka ejto ka kuxuytsik. Tam
ki taktamiyat, na Dios ne'ech ti ki 0ltsi xan ti ka
uwa' abal ka wat'na' ani ka ejto ka kuxuy jeché'
an taktamixtalab.

14Jaxtam, kidhablabtsik xi tu K'anidhdl t'ajat, yab
ka Kak'na'tsik i ch’ilab. 15 Exom tu tawnal jelti
atiklabtsik xi chalpadh ani ka chalpaytsik max
alwa' o yab alwa' xowa' tu utsaltsik. 16 Tam i
pidhal tijalbintsixtaldb na Dios k’al tin kwenta an
yajtsik uxnél, ¢yabxe'ja'ich abal ki junkulom uch’a'
jeché' an yajtsik uxnél jelti nin xich’al na Kristo?
Ani an pan jeye xi péjchixndl, ¢yabxe' ja'ich abal ki

junkulom K’apu jelti nin t'u'dl na Kristo? 17 Jun
tokot an pan xi mu'wal ani yan tu éb ti K’apal, ejtal
wawa' yan tu éb, por jelti max jun tokot tu K'wajat,
jelti nin t'u'dal na Kristo.

18 Ka chu'u an atiklabtsik xi Israel; tam in
Kk’apaltsik xowa' u pikbantsab na Dios, ¢yabxe'
u junkunalich k’al xon tu k'wajbantsab ti pik-

bantsixtaldb na Dios? 19 Yab exom u ulal ke an
ch’ilab in ko'ol jeye in €y, nibal exom u ulal ke an

t'u'lek xi pikbantsidh jun i ch’ilab, mas alwa' ké
Ke'etit'u'lek. 20 Xowa' exom u ulal, ja'ich ke tam
Xi yab in exlaltsik na Dios in pikbdl jun xata', in
pikbantsal an at’ax ejattalabtsik aniyab a Dios. Yab
ulé'ku chu'ukakd'oytsikijunaxtalab k’al an at’ax
ejattalabtsik. 21 Yab ne'ech ka ejto ka uxtsitsik an ti
yajtsik uxnél xin pidhnal an Ajatiklab ani ka uxtsit-
sik jeye an ti yajtsik uxnél an at'ax ejattalabtsik.
Yab ne'ech ka ejto ki K'apuchtsik bin mesajil an
Ajatiklab ani ki K’apuchtsik jeye bin mesajil an at’ax
ejattalabtsik. 22 O ¢a 1é' ki chakudha' an Ajatiklab?
¢{Awxe' mas wa' u likat ké Jaja'?

An walkadhtaldb ani nin k’anidhaxtal xin
beldlichtsik na Kristo

23Ne'ech kuejtokut’aja'xowa'kule'na', poryab
ejtal alwa'. Ne'ech ku ejto ku t’aja' xowa' ku le'na',
por yab ejtal u tolmix abal kin belmdach mas. 24 Ki
t'aja'xowa' alwa'abal tin alwa'bil xi K’e'ettsik, yab
abal wawa'k’i ti alwa'bil.

25Kak'aputsik xowa'kichk’i an t'u'lek xu nujnal,
yab ki k'wajay ka konkomiy max alwa' o yab alwa'
ka K’apat; 26 pos an chabdl ani ejtal xowa' wa'ach
taja', k’al an Ajatiklab tu dhabalab.

27 Max ki kanyat ta k’apul k’al jun xita' xi yab u
belom ani alé'tsik ki k’ale, ka k’aputsik ejtal xowa'
ki pidhan. Yab ki kK'wajaytsik ka konkomiy max
alwa' o yab alwa' ka k’apat. 28 Por max jun xita'
tikiutsa'tsik enché': “Jeché' an t'u'lek pikbantsidh
an ch’ilabtsik”, max anchan', yab ka k’aputsik abal
yab ka walbindha' xin ulal anchan' ani yab ka
jilk’on ti chalpax. 29 Exom u t'ildl xowa' ne'ech kin
chalpay na jun, yab xowa' tata' ne'ech ka chalpay.

Pos ¢jant’0k’i ti yejat ki exbantsi jun xita' k’'al
tin kwenta max alwa' o yab alwa' xowa' i k’apal?
30 Ani max u pidhal ti jalbintsixtaldb na Dios k’al
tin kwenta xowa' u kK’apal, ¢jant’0k’i tin kawyab
abal u pidhal ti jalbintsixtalab na Dios Kk’al tin
kwenta an Kapnél? 31 Pos max i Kapultsik, o
a uch’altsik xata', o a t’ajaltsik kK’e'et xowa', ka
t'aja' ejtal abal tin k’ak’'nabil na Dios. 32 Yab ka
t'aja'tsik ka walbin an judiotsik, nibal xi yabtsik
u judio, nibal xin beldalichtsik na Dios. 33 Anchan'
neye nand', yab u t’ajal xowa' yab in kulbetnal
an atiklabtsik, nibal u t’'ajal xowa' nand'k’i ne'ech
ti kin tolmintsi. U t’ajal xowa' kK’al ti ne'ech ka
tolmintsat an atiklabtsik abal kin ejtotsik jeye ka
lo'ey.

11
1Ki k'wajaytsik teye jelt xan ti nand' in k’'wajat,
anchan' xan ti nand' in K'wajat jelt xan ti K'wajay
na Kristo.

Xantiyejat ka k’ale an mimlabtsik tam ne'ech ti 0l
2Kidh4blabtsik, tu K’ak’'naltsik t’ajat abal ech’ek’i
tin chalpayaltsik ani abal a Ontsal ka wéwna'tsik

an ok’'tsixtaldb xi tu pidhdmaltsik. 3 Por u 1é' ka
exbaytsik ke na Kristo, ja'ich na k'wajat jelti nin
0k’ an inik; an inik, jelti nin 0k’ nin tomtal ani na
Dios k'wajat jelti nin 6k’ na Kristo. 4 Max jun i inik
kin putsuy nin 6k’ tam u 6l o tam exom in 6lnal
1 tsubaxtalab xin bach’imal ba Dios, tidhetal abal
jaja'. 5> Por max jun i mimlab yab kin putsuy nin
0k’ tam u 6] o tam exom in 0lndl i tsubaxtalab xin
bachimal ba Dios, tidhetal abal jaja'; in junwal
jelti max kaxudh. 6 Max jun i mimldb yab kin
putsuy nin 6k’, tam, mas alwa' ka kaxun. Por max
in ach’dl tidhetdl ka kaxun o ka olin, kin putsuy
nin ok’. 7 An inik yab yejat kin putsuy nin 6k’, pos
jaja' in junwal jelt xan ti jeye na Dios ani u tak’ix
jeye jelt xan ti na Dios u tak’ix. Kom an inik in
tak’yal an mimldb, ja'ich tu xalk’anal abal an inik
in ko'ol i awiltalab. 8 Pos tam ti na Dios in t’aja' an
inik, yab in kaldha' ban mimlab, an mimlabja'ich na
kaldhd ban inik. 9 Ani yab jeye t’'ajan an inik abal
tin kwenta an mimlab, an mimlab ja'ich na t’'ajan
abal tin kwenta an inik. 10Jaxtdm, an mimlab yejat
kin putsuy nin 6k’ abal kin xalk’'antsi an t’okat
abatwaletsik ke jaja' k’'wajat tak'neél k’al an inik.
11 Jaxtam, wawa' xi beldlich an Ajatiklab, i cho'éb
ke an inik in yéntsal an mimlab ani an mimlab in
yéntsal an inik. 12Pos anchan'xan ti an mimlab ban
inik ti kaldhats, anchan'jeye, an inik ban mimlab tu
wa'chinal, por ejtal jeché', ba Dios ti tal.

13 Ka ulu tatd'tsik max in tomndl ke an
mimldbtsik ka 6lan yab putsudh in 6k’. 14 Ni chalab
tu utsal abal tidhetdl ke jun i inik kin walka' ka
nakey nin xi'il. 15 Por labidh u xalk’anal max jun
1 mimlab nakdha' in xi'il; pos ja'ich ti pidhnék kin

ko'oy nakdha' nin xi'il abal kin putsuy k’al nin ok’.

16 Por max jun xita' in1é'kin kdwlixna' jeché', yejat

kin cho'dbna' ke ejtal xin beldlichtsik na Dios, i

ujnamalich ke an mimlabtsik kin putsuy nin ok’ tam

I]fl) Olanitam in 6lndli tsubaxtaldb xin bachimal ba
ios.

Xi yabtsik in bach’'wal in lujtalk’i nin t'okat
k’aptichil an Ajdtiklcdb

17 Por k’al jeché' xowa' ne'ech tu utsa'tsik, yab
ja'ich abal tu kaldha'tsik ta alwa', pos tam a
ko'yaltsik an junkuntalab, yab i junkunaltsik abal
ka t’aja' xowa' alwa!', 1 junkunaltsik abal ka t’aja'
xowa' yab alwa'. 18 Pos jidhtal, ne'ech tu utsa'tsik
jeché': In usnal ke tam ki junkuntsik ta oI, u
wa'chinal 1 k’é'dxtalab ani u chalpayal ke tsubax
X06na' xowa' in usnal. 19 Pos, in tomnal xdna' K’ejle
ki k’é'axintsik abal ka xalk’an xita' ja' na tsubax
lejtal tu belom. 20 Xowa' u tdmnal K’'al jeché' an
k’é'axtalab, yabich i junkunaltsik abal ka Kapu
nin t'okat Kapuchil an Ajatikldb. 21 Pos tam i
junkunaltsik abal ki k’apuch junini', xi k’e'et u
okxinal ti kK’'apul ani lejat taltsik u jilk’onal ti k’a'il,
taltsik asta u itelmél. 22 ;yabxe' a ko'oltsik a K'ima'
xon ti ki K’'apuch ani ki uch’ach? Tam a t’ajaltsik
anchan', a pojkalichtsik xin belalich na Dios ani
a tidhebédhalichtsik xi yab xata' in ko'ol. ¢Jant’éy
yejat tu utsa'tsik? ¢Yejatxe' tu kaldha'tsik ta alwa'
abal a t’ajaltsik anchan'? jyaba'!

An tokat Kaptxnich xin jila' ka t'ajnal an
Ajatiklab
(Mt.26:26-29; Mr. 14:22-25; Lk. 22:14-20)

23Pos nand' ban Ajatiklab tu bach’imal jeché' an
ok’tsixtalab xi tu pidhamaltsik: Ke jachan'i akal
tam ti an Ajatiklab Jesus pidhna abal ka chemdha,
in téyna' an pan 24 ani tam tin pidhdmalich ti jal-
bintsixtalab na Dios, in peja' aniin ulu enché': “Ka
bach’uani kak’apu, jeché'ja'ich nu t'u'ul xi ne'ech
ku pidhna' ka chemdha abal tata'tsik ta alwa'bil.
Ka t’ajaltsik jeché' abal ti kin chalpay.” 25 Anchan'
jeye, tamti ok’'onich an k’apuch, in téyna'junilejab
baltsidh ti yajtsik uxnél ani in ulu enché': “Jeché'
an yajtsik uxnél, ja'ich nu xich’al xi ne'ech ku
wak’la' ban peltsidh te'. K’al tin kwenta nu xich’dl,
na Dios ne'ech kin t’aja' jun i it lejkintalab k’al an
atiklabtsik. Ka t’ajaltsik jeché' abal ti kin chalpay.”
26 Jaxtam, tam a K'apaltsik jeché' an pan ani tam
a uch’altsik jeché' an yajtsik uxnél, a chalpayaltsik
xan ti chemdhd an Ajatiklab. Ka t’ajdltsik jeché'
asta kin bajaw xowK’i ti ka tsich juni.

Xan ti yejat ka kK'apat nin t'okat Kapuchil an
Ajatiklab

27 Anchan' pé, xita' kin k’apu an pan o kin uch’a’
an yajtsik uxnél xin pidhnal an Ajatiklab ani yab
k'wajat alwa' tin ejattal, in waltsalich nin tu'ul
ani nin xich’dl an Ajatiklab. 28 Jaxtam, xita' ne'ech
kin K’'apu jeché' an pan ani kin uch’a' jeché' an
yajtsik uxnél, yejat kin chalpay ok’ox max k’'wajat
alwa' tin ejattal. 29 Xita' kin ani' kK'apuk’i jeché'
an pan ani kin ani' uch’a'k’i jeché' an yajtsik
uxnél ani yab kin chalpay ke ja'ich nin t'u'ul an
Ajatiklab, in k’apal ani in uch’al jeché' abal kin
bach'u i yajtsiktalab. 30 Jaxtam, yan xi tatd'tsik a
kidhtal u ya'ultsik, yan xi yabtsik likdha' ani yan

xi chemnekichtsik. 31 Por max wawd' ki chu'u
ok'ox max u k'wajat alwa' ti ejattal, yab ne'ech

ku pidhan ti yajtsiktalab k’al an Ajatiklab. 32 Por
an Ajatiklab tu chu'tsal xowa' 1 t'ajal ani max tu
pidhal ti yajtsiktalab, ja'ich abal yab ku k’ale ban
K’ibeltalab junax k’al xi yabtsik u belom.

33 Anchan' pé, kidhablabtsik, tam ki junkuntsik
abal ka K'apu nin t'okat k’apuchil an Ajatiklab, ki
dytsixintsik jun ani jun. 34 Max jun xita' u k’a'il, ka
K’apuch ok’ox tin k'imd'abal yab ki walbintsik tam
1 junkunal abal ka K'apu nin t'okat k’apuchil an
Ajatiklab. Ejtal xowa' bél u k’ibel ku lejkiy, ne'ech
ku lejkiy tam kin k’ale tu alna'tsik.

12

An awiltalab xu pidhnal juntsik tu éb k'al an
T’okat Ejattalab

1 Kidhdblabtsik, u 1é' ka cho'ébna'tsik ke juntsik
tu éb u pidhnék k’al an T'okat Ejattalab ti awiltalab
abal ki t’aja' jun xata'.

2 A cho'dbtsik alwa' ke tam ti yabél i belomtsik, a
wéwnaltsik i ch’ilab xi yab u kaw. 3 Jaxtam, xo' u 1é'
ka cho'6bna'tsik ke ni jun xita' xin ulal ke “na Jesus
yab t’ajat i alwa' inik”, k'wajat ti kaw K’al tin chap
an T’okat Ejattalab. Ani ni jun xita' yab ne'ech kin
ejto kin ulu ke “na Jesus ja'ich an Ajatiklab”, max
yab k'wajat ti kdw k’al tin chap an T’okat Ejattalab.

4 K'e'etich Kk'e'etich an awiltalab xu pidhnal
juntsik tu éb, por an T'okat Ejattalab xin pidhnal an
awiltaldb, jun tokot. 5 Yan wa'ach xan ti ki t'¢jontsi
an Ajatiklab, por an Ajatiklab, jun tokot. ¢ Ani yan
wa'ach xan ti ki t’aja' jeché' an t’ojlab, por na Dios,

Xi tu tolmiyal abal ki t’aja' jeché' an t’ojlab, jun
tokot. 7 Juntsik tu éb u pidhnal ti awiltalab abal
ki ejto ki t'aja' xata' ani k’al tu xalk’anal abal i
ko'olich an T’okat Ejattalab ti itsich. Jeché' an aw-
iltalab, tu pidhal abal tin alwa'bil ejtalk’i. 8 Taltsik
u pidhnal ti awiltalab k’al an T’okat Ejattalab, abal
ka kawin k’al i tek’dha' chalab. Taltsik u pidhnal
tl awiltalab abal kin exbay xowa'kichk’i, xantik’i
tin 1é' an T’okat Ejattalab. 9 Taltsik u pidhnal ti
awiltalab k’al an T’okat Ejattalab abal ka belmach
mas ani taltsik u pidhnal ti awiltalab abal kin
jeldha'i ya'ultsik. 10 Taltsik u pidhnal ti awiltalab
abal kin t’aja' i labidh labandhaxtalab ani taltsik
u pidhnal ti awiltalab abal kin 6lna' 1 tsubaxtalab
xi tal ba Dios. Taltsik u pidhnal ti awiltalab abal
kin exla' i ejattalabtsik xi alwa' ani xi yab alwa'.
Taltsik, u pidhnal ti awiltalab abal ka kawin k’al
xowa'kichk’i i kdwintalab ani taltsik, u pidhnal ti
awiltalab abal kin wila' xowa'kichK’i i kdwintalab.
11 Por ejtal jeché', tokot Jaja'k’i an T'okat Ejattalab
in t'ajal. Juntsik tu éb, tu pidhdl an ti awiltalab xan
tiJaja'in1é'".

Ejtal wawa' xu belomich jelti max junk’i tu
k'wajat
12 Anchan'jelt xan tini t'u'tl yanipeje' ti k'wajat
por jun tokot tu aynal, anchan' jeye, ejtal wawa'
xu belomich, junk’i tokot tu dynal kom i beldlich na
Kristo. 13Pos ejtal wawa', maske ujudio o u griego,
u jolib o yaba', tam ku pujyatich, i bajwalich ku
k’'wajay jelti max junk’i tokot, kom jun tokot an
T’okat Ejattalab ani ejtal wawa', jayéchk’i an T’okat
Ejattalab i ko'ol ti itsich.

14Nitu'ulyanipeje' ti k'wajat, yab junk’i. 15 Max
ni akan kin ulu ke yab u k’'ubaklek, k’al jeché', yab
exom in ulal ke ni akan yab u kidhtaldb k’al ni
t'u'ul. 16 0 max ni xuchun kin ulu ke yab u walek,
k’al jeché', yab exom in ulal ke ni xuchun yab u
kidhtaldb k’al ni t'u'ul. 17 Pos max ejtalak ni tu'ulu
walek, ¢jan ti ne'ech ku och’xin? O max ejtalak ni
t'u"ul u xuchunlek, ¢jan ti ne'ech ku jikxin? 18 Por
naDiosint’aja'nit'uulxantiJaja'inle'na'. 19 Max
junk’ijak i peje' ti K'wajat ni t'u'ul, yab ne'ech ka
xalk’an ke ja'ich in t'u'tl jun i inik. 20 Por xo!,
maske yanipeje'in ko'olnit'u'ul, jun tokot tu aynal.

21 Ni wal yab ne'ech kin ejto kin utsa' ni k'ubak
ke yab in yéntsal; nibal ni 6k’ yab ne'ech kin ejto
kin utsa' ni akan ke yab in yéntsal. 22 Yab anchan'
ti K'wajat, nin pejtal ni t'u'ul xu xalk’anal mas
yab likat, ja'ich na mas i yéntsal. 23 Nin pejtal
ni t'u'ul xu xalk’anal ke yab i lej yéntsal, ja'ich ni
KkK'udhk'umliyal mas alwa'. Ani nin pejtal ni t'u'ul
Xi yab lej alabél, ja'ich na mas i beletnal alwa'.
24 Nin pejtal ni t'u'ul xi alabél, ja'ich na méas yab
1 beletnal alwa'. Anchan' tin lejkiy na Dios ni
t'u'dal abal xi yab i lej kK’'anidhal, ka k'wajay mas
ultaldb. 25In t'aja' anchan', abal yab ka wa'chin i
k’é'axtaldb ba ni t'u'ul, tokot ka t0lmixintsik jun ani
jun. 26 Max jun peje' ni t'u'ulin ach’dliyajtsiktalab,
ejtal xi mas in ach’altsik jeye ani max jun peje' ni
t'u'ul u k’ak’ndb, ejtal xi mas u kulbéltsik jeye.

27 Anchan'jeye, ejtal wawd' xi beldlich na Kristo,
u k'wajat jelti nin putdlil nin t'u'al na Kristo
ani juntsik tu éb i junwal jelti jun peje' nin
t'u'ul na Kristo. 28 Na Dios in takwydmal taltsik

ban belomtsik abal kin pidha' ti awiltalab: Jid-
htal, in k'wajbamal i abatwaletsik; in chabtal, i
tiltsixtsik; in oxtal, xin ok’tsixnaltsik nin kawintal
na Dios. Taltsik in pidhamal ti awiltalab abal
kin t’aja'tsik i labidh labandhaxtalab ani taltsik
abal kin jeldha' i ya'ultsik. In jildmal jeye xu
tolmixtsik, xu ok’lektsik ani xin bachiimal i aw-
iltalab ti kaw k’al xowa'kichk'i i kdwintaldb. 29 Yab
ejtalk’iiabatwaletsik, nibal ejtalk’iit'iltsixtsik. Yab
ejtalk’i in ok’tsixnal nin kdwintal na Dios, nibal
ejtalk’i in ejtowal kin t’aja' i labidh labandhax-
talab. 30Yab ejtalk’i in ko'ol i awiltaldb kin jeldha'
1 ya'ultsik, nibal ejtalk’i in ko'ol i awiltalab ti kaw
k’al xowa'kichk’i i kdwintaldb. Yab ejtalk’i in ej-
towal kin wila' xowa'in ulal jun xita' tam ka kawin
k’al xowa'kichk’i i kdwintaldb. 31 Pos ka aliytsik
pé xan ti ka uwa' abal ka ejto ka bach’utsik an
awiltalab xi mds alwa'. Xo', tu odltsaltsik jun i bél xi
mads alwa'.

13

An k’anidhaxtalab

1 Max u wit'dlak tin kaw k’al xowa'kichk’i i
kawintalab xi teché' ti chabal ani xi walk’i', por yab
ink’anidhax, ujunwaljeltinukub xu t’enyab o jelti
pat’al xu ts'imbix. 2 Max u ko'olak i awiltalab ku
Olna' i tsubaxtalab xi tal ba Dios, max u exbayalak
ani u cho'dbak ejtal xowa' k'wajat yab tejwa' ani
maxinbelomakt’ajatke asta uutsal an ch’éntsik ka
yoyon, por yab in K’anidhax, yab xata' u éy. 3 Max
ku pidha'ejtal xowa' u ko'ol an ch’ojontaltsik, o ku
pidhna' tuba' kin tsikan k’al tin kwenta an alwa'

t'ilab, por yab in k’anidhax, ejtal jeché', yab xata'
tialwa'.

4 Xjta' u k’'anidhax, in ko'ol i cha'attalab, alwa'
inik, yab in chakuntsal ni jun xita' k’al tin kwenta
xowa' in ko'ol ani yab in t'ek’al tinbd'. 5 In lujtalk’i
ukaw aniyabin ayal xata'abal jaja'k’i tin alwa'bil;
yab u chakulom nibal u jilk’onal ti chakdl max
ka t’ajtsin xata' yab alwa'. 6 Yab u kulbél max
kin chu'u jun xita' in walal, u kulbél tam kin
chu'u u t’ajnal xowa' alwa'. 7 Xita' u K'anidhax,
in ko'ontsal ti cha'attalab xi k’e'et; in belal xowa'
ka utsan ani in aytsal kin jila' kin t’aja' xowa' yab
alwa' xi K'e'ettsik. In kuxyal jeye ejtal max ka
t’ajtsin xata' yab alwa'.

8 An Kk’anidhaxtaldb yab jayki in ko'ol in
ok’ontal. Ne'ech kin bajaw an K’ij tam yabich
ne'ech ka 0lna i tsubaxtalab xi tal ba Dios, nibal

xita' ne'ech ka kawin k’al xowa'kichk’i i kawintaldb
ani yabich jeye ne'ech ka yéntsin i chalpadhtalab.

9 Pos ejtal jeché', wé' ti exlal ani wé' jeye ti 6lnal
i tsubaxtalab xi tal ba Dios; 10 por tam ki exla'ich
ejtal, xi wé', ne'ech ka wék’on.

11 Tam ti nand' in chipil, in kdw, in chalpax ani
u t’'ajal xowa'kich jelti jun i chakam; por tam tin
inikbéch, u jila' tu kux ejtal xowa' u t’ajal tam tin
chipil. 12 Anchan' jeye, x0'i teldl na Dios, por jelti
max yab i chu'tal alwa'. I chu'tal jelti jun xata' xu
xalk’anal ba jun i podhenek lam, por ne'ech kin
bajaw xowk’i ne'ech ki chu'u alwa'. Xo' tokot wé'
u exlal, por ne'ech ku exla' alwa!, jelt xan ti na
Dios tin exldl nand'. 13 Anchan' pé, an belomtalab,
an aytsixtalab ani an k’anidhaxtalab, ne'ech ka

k'wajay ech’ek’i; por xowa' mas pulek k’al xi jeché!
0x, ja'ich an K’anidhaxtalab.

14

Xin ko'ol an awiltalab ti kaw k'al xowa'kichK'i i
kawintaldb

1Yab ka jila'tsik ta kK’anidhax jun ani jun ani ka
kontsitsik na Dios ti ki pidha' ti awiltalab abal ka
ejto ka t’aja' xowa'kichk’i. Ka kontsitsik mas abal
tikipidha'ti awiltalab ka ejto ka Olna'i tsubaxtalab
xi tal ba Jaja'. 2Xita' u kaw k’al xowa'kichk’i i
kawintalab, a Dios in tawnal, yab 1 atiklabtsik; pos
yab u exbantsab k’al ni jun xita'. Xowa' in ulal,
k’al an T’okat Ejattalab tu pidhnal kin ulu ani
ja'ich xowa' yabél tejwa'. 3 Por xin 6lndl i tsub-
axtalab xi tal ba Dios, yab ja' anchan'; in tawnal
xi kK’e'ettsik abal kin tolmiy ka belmdchtsik mas,
abal kin tak’iytsik ani abal kin K’ijidhmédha'tsik.
4 Xu kaw k’al xowa'kichk’i i kdwintaldb, jaja'k’i in
tolmiyal tinba' abal ka belmdach mas, por xin 6lnal i
tsubaxtalab xi tal ba Dios, in tolmiyal an belomtsik
abal ka belmach mas.

5 Nand' u 1é'ak ke ejtal tata'tsik ka kd'oy i aw-
iltalab ta kaw k’al xowa'kichk’i i kawintaldb, por
mads u 1é' ka ko'oytsik i awiltalab abal ka olna'tsik
itsubaxtalab xi tal ba Dios. Mas alwa' ka ko'oytsik
jeché' an awiltalab ké ki kawintsik k’al xowa'kichk’i
i kawintalab. Alwa' k’ejle ki kdwin k’al xowa'kichk’i
1 kawintaldb, por max ne'ech ka wilan xant’éy a
ulal; abal anchan', ka tolmiy an belomtsik ka
belméach mds. 6 Kidhdablabtsik, yab ne'ech ti ki
tolmiy max tu tawna'tsik k’'al k’e'et i kdwintaldb
Xi yab a exbayal tam kin K'ale tu alna'tsik. Mas

ne'ech ti ki tolmiytsik, max tu t’iltsitsik xowa' tin

xalk’antsamal na Dios ani tu Oltsitsik an ti tsubax-
talab. Ne'ech jeye ti ki tolmiytsik max tu Oltsitsik ti
tsubaxtalab xi tal ba Dios ani max tu ok’tsitsik an
tin kawintal na Dios. Ejtal jeché', ja'ich ne'ech ti ki
tolmiytsik.

7Kik'wajba'ti ok’tsixtalab xowa' ut’enyab xiyab
ejat, jelti an chul o an arpa; max yab ka t'enyat
xan ti yejat, yab xita' ne'ech kin exbay xant’éy u
t'enydb. & Tam wa'ach i péjéxtalab, max yab ka
jutsyat an korneta xan ti yejat, yab xita' ne'ech
ka t’'ojojon abal ka k’ale ti péjéx. 9 Anchan' jeye
u tdmnal K’al tata'tsik: max k’al an kdwintalab xa
éyndl, ka ulu i tilabtsik xi yab exbantdl, ¢jan ti
ne'ech ki exbantsat xant'éy i kK'wajat a ulaltsik?
iIn junwal jelti max anik’i i k'wajat ta t'ilomtsik!
10Y4an i kadwintalab wa'ach teché' ti k’ay'la ani ejtal
exbantal. 11 Por max yab u exbayal xan ti k'wajat
ti kdw jun xita', abal nand', in junwal jelti max pil
chabadl ti tal ani jaja', anilk’i jeye ti ne'ech ti kin
chu'u. 12 Anchan' pé, kom tatd'tsik a 1é' t’ajat ka
bach’u i awiltalab xin pidhnal an T’okat Ejattalab
abal ka ejto ka t'aja' xowa'kichk’i, ka t’aja'tsik
an chaplab abal ka ejto ka ko'oy mas i awiltalab
xowa' kK’al ti ka ejto ka tolmiy ka belmach mas xu
belomich.

13 Jaxtam, xita' xu kaw k’al jun i kdwintaldb xi
yab exbantal, kin kontsi na Dios abal ka pidhan
ti awiltalab kin wila' xowa' in ulal k’al jachan' an

kawintalab. 14 Pos max kin dlan K'al i kdwintalab xi
yab exbantdl, u ejattalk’i u 61, yab xata' ne'ech ku

exbay. 15 ;Pos jant’éy pé tdm yejat ku t’'aja'? Yejat
kin 6lan K’al nu ejattal, por ku exbay xant’éy u ulal.

Yejat ku ajatna' i ajatlabtsik k’al nu ejattal, por ku
exbay xant’éy u ajatnal. 16 Abal max i kK'wajat a
pidhal ti jalbintsixtaldb na Dios k’al na ejattalk’,
an kidhablab xi k’'wajat ta wal, yab ne'ech kin ejto
kin ulu “anchan' ka t’'ajan” kom yab in exbayal
xant'’éy a ulal. 17 Alwa' x6na' K'ejle t’ajat xan ta
pidhal ti jalbintsixtalab na Dios, por an kidhablab
xi K’'wajat ta wdl, yab u tolmiyab abal ka belmach
mads. 18U pidhadl ti jalbintsixtaldb na Dios abal mas
na'u ejtowal tin kaw k’al xowa'kichk’i i kdwintaldb
ké tatd'tsik. 19 Por ban junkuntaldb xon tu junku-
nal an belomtsik, mds u ach’al in tomnal ku ulu
bd' i kaw xi exbantdl, abal ku ok’tsitsik jeye xi
K’e'ettsik ké ku ulu, 14ju i mil i kdw xi yab exbantal.

20 Kidhablabtsik, ka ké'oytsik na chalab jelti jun
xita' xi pulekich, yab jelti jun i chakam. K’al xowa'
yab alwa', ka junu jelti an chakamtsik; por k’al
xowa' alwa', ka junu jelti xi pakdha'. 21 An T'okat
Dhuslab in ulal enché': “Ne'ech ku éyna'i pil inikt-
sik abal ku tawna' an atiklabtsik xi jeché'i k’ij k’al
1 kdwintaldb xi yab in exbayal, por nibal anchan'
yab ne'ech ti kin exbantsitsik. Anchan' tin ulu
an Ok’6xlab.” 22 Jaxtam, an awiltaldb xu pidhnal
jun xita' abal ti kdw k’al jun i kawintaldb xi yab
exbantal, alwa' abal ti exdl k’al xi yabtsik u belom
ani yaba', abal xu belomichtsik. Por an awiltalab
xu pidhnal jun xita' abal kin 6lna' i tsubaxtalab
xi tal ba Dios, alwa' abal ti exdl k’al xu belomtsik
ani yaba', abal xi yabtsik u belom. 23 Max tam
ka junkun an belomtsik, ejtal ka kawin K'e'etich
K’e'etich, ani ka ochich jun xita' xi yab xata' in
cho'éb o yab u belom, ¢yabxe' ne'ech kin ulu ke i
olmanaltsik? 24 Por max ejtaltsik k'wajat in 6lndl i

tsubaxtalab xi tal ba Dios ani ka ochich jun xita' xi
yab xata'in cho'db o yab ubelom, ne'ech kin ach’a'
abal walbidh ti k'wajat. Ani ne'ech kin chalpay
tin itsich xan ti K'wajat, tam kin ach’a' xowa' i
Kk'wajattsik a ulal. 25 Anchan', xowa'in ko'ol chinat
tin itsich, ne'ech ka xalk’an, ne'ech ka tudhlan

kin k’ak'na' na Dios ani ne'ech kin ulu ke na Dios
tsubax lejtal K'wajat k’al tata'tsik.

Ka t'aja'tsik ejtal xowa'kich in tsubtalk’i ani in
lujtalk’t
26 Kidhdblabtsik, tam i junkunaltsik, max jun
xita'in 1é' kin ajatna' jun i ajatlab, o in ko'ol jun i
ok’tsixtalab, o in 1é' kin dlna' jun xata' xi pidhnék
kin cho'ébna' k’al na Dios, oinlé'ti kaw k'aliKk’e'et
kawintalab, o in 1é' kin wila' xowa' u ulwab k’al
jeché' an kawintaldb, alwa' t'ajat. Por ejtal jeché',
ka éyan abal ka tolmiyat ka belmach mas an be-
lomtsik. 27 Tam u kaw xita' k’al i k’e'et kdwintalab,
ka kawin chab o asta 0x; ani yab junaxk’i ka kawin,
Kejtsik. Tdm juni, yejat ke jun xita' kin wila' xowa'
u ulwdb k’al jachan' an kdwintaldb. 28 Por max yab
wa'ach ni jun xita' xi ne'ech kin ejto kin wila', mas
alwa'yab xata'ka ulwat k’aliKk’e'et kdwintaldb ban
junkuntaldab, tokot ki kawin k’al i K’e'et kawintalab
abal tatd'k’i ani abal na Dios. 29 Anchan' jeye,
max ne'ech ka 6lna i tsubaxtalab xi tal ba Dios, ka
kawin chdab o 0x; ani xi k’e'ettsik, kin exbay xant’éy
u ulwéb. 30 Por max jun i kidhdblab xi k'wajat
buxul, ka pidhan kin cho'dbna' jun xata' k’al na
Dios, xi jidhtal, yejat tdm kin kubdha' ti t'ilom
abal ka kdwin jeché' an kidhablab. 31 Anchan' ejtal
tata'tsik xa bach’'wal i tsubaxtalab xi tal ba Dios,
ne'ech ka ejtotsik ta kaw juntsik ti juntsik abal

ejtaltsik kin wit'a' ani ka tolmiyattsik ka belmach
mds. 32 Xin Olndltsik i tsubaxtaldb xi tal ba Dios,
yejat kin ejto kin kubdha' tinba' ani kin aytsi asta
xowK'i in lujyal ka kdwin. 33 Pos na Dios, yab u
uk’pindhax, tokot in pidhnal i K'ijidhtalab.

Ka t’aja'tsik xan tin t’ajal ejtalk’i xu dhabalabich
k’al na Dios. 34 Ke an mimlabtsik yab ka kdwin xon
tu junkunal an kidhdablabtsik ti 0l, pos jeché' yab
in tomndl kin t’aja'. Yejat kin t’aja'tsik xowa' ka
utsan, jelt xan tin ulal nin tak’ixtal na Dios. 35 Max
inlé'kin cho'dbna' jun xata', kin konoy nin tomkil,
por tin k'imd'; pos yab u xalk’anal alwa' ke jun i
mimlab, ka kdwin xon tu junkunal an kidhablabtsik
ti ol

36 Yejat ki cho'ébna' ke nin kdwintal na Dios
yab k’al tata'tsik ti tujenek, nibal tata'k’itsik a
bachumal. 37 Max jun xita' in chalpayal ke in ko'ol
1 awiltalab kin 6lna' i tsubaxtalab xi tal ba Dios,
o in chalpayal ke teykomte t’ajat k’al an T okat
Ejattalab, yejat kin cho'Obna' ke xowa' in k'wajat
tu dhutsuntsaltsik, in tak’ixtal an Ajatiklab. 38 Por
max yab in 1é' kin exbay ke ja'ich in tak’ixtal a
Dios, jila' k'wajat.

39 Anchan' pé, kidhablabtsik, ka aliytsik xan ti ka
uwa' abal ka ko'oyiawiltalab ka Olna'i tsubaxtalab
Xi tal ba Dios ani yab ka taxk’antsitsik xu kaw k’al
xowa'kichk’i i kdwintaldb. 40 Por ka t'aja'tsik ejtal
in tsubtalk’i ani in lujtalk’i.

15

Ejech tiit na Kristo
1 Kidhdablabtsik, u 1é' ka chalpaytsik an alwa'
tilab xi tu tiltsamaltsik. Jeché' ja'ich an alwa'

t'ilab xa bachimalichtsik ani ja'ich xa Ontsaltsik ka
bela'. 2 Anil jeye, k’al tin kwentak’i jeché' an alwa'
t’ilab, i lo'odhichtsik. I lo'odhichtsik max ka Ontsi
ka bela' xowa' tu t'iltsamaltsik ani max yab i ani'
belmamadhk’i.

3 Tin jidhtal, tu ok’tsitsik xowa' nand' in

ok'tsinék. Tu ok’tsitsik ke na Kristo chemech
k’al tin kwenta ni walab, jelt xan tin ulal an T’okat

Dhuslab. 4 In ulal jeye an T’okat Dhuslab, ke
jolyat ani ke tin 6xlab a K'its4, ejech ti it; > ke in
xalk’a' tinba' abal ka chu'tat k’al na Pedro ani
tayil abal ka chu'tat k’al xi mas an abatwaletsik.
6 Tayil in xalk’a' tinba' abal ka chu'tat k’al bo'
i1 bo' inik i kidhablabtsik jun k’alélk’i ani yan xi
jachan' an kidhablabtsik, xo' bél k'wajat ejattsik,
por taltsik chemnekich. 7 Tayil in xalk’a' tinbd'
abal ka chu'tat k’al na Jakobo ani mas tayil abal ka
chu'tat k’al xi mas an abatwaletsik.

8 Tin oKontal, tam ti ejtal jeché' in
chuimalichtsik, in xalk’a' tinba' abal ku chu'u
neye ani ku bela' maske tayilich. Jelt xan ti jun i
chakam xu wa'chinal tam wat’enekich i K’ij. 9 Pos
nand'ja'ich xi mas kuxlek k’al an abatwaletsik ani
nibal in tomnal kin bijyat tin abatwale, pos u at’ax
t'ajtsdmaltsik t'ajat xin beldltsik na Dios. 10 Por
x0', u bajumalich kin k'wajay xan tin k'wajat k’al
nin alwa'talk’i na Dios; ani an alwa'talab xi tin
ko'ontsi, yab jilk’on jelti max yab xata' in jalbil.
Nana' mas in t'6jnék ké xi mas an abatwaletsik;
maske xowa' u t’ajamal, yab k’al nand'k’i u chap
tu t'ajdmal, na Dios, xi k'wajat k’al nand', ja'ich
nin t’'ajdmal K'al nin alwa'tal. 11 Por yab yejat ki
0dha' ti kwenta xita' t'0jnék, max nand' o jaja'tsik;

xowa' na uluts, ja'ich ke i t'ildmal an alwa' t'ilab ba
tata'tsik ani a belamalichtsik.

Tam ka ejech ti it an chemélomtsik

12Por max wawa' i ok’tsixnal ke na Kristo ejnek
ti it, ¢jant’0k’l pé tam taltsik xi tatd'tsik in ulal abal
yabich u ejel ti it an chemélomtsik? 13 Pos max
an chemélomtsik yabak u ejeltsik ti it, yabichak
jeye ejnek ti it na Kristo. 14 Ani max na Kristo
yab ejnek ti it, u kalelich jelti max yab xata' in
jalbil xowa'1i ok’tsixnal ani xowa' a belaltsik jeye.
15 Max anchan', u kalelich tdm yab tsubax xowa' i
ok’tsixnal k’al tin kwenta xowa' na Dios in t’ajam.
Pos in ulal ke na Dios in ejdhamal ti it na Kristo ani
max yabich u ejel ti it an chemélomtsik, u kalelich
tdm yab tsubax ke na Dios in ejdhdmal ti it na
Kristo. 16 Max an chemélomtsik yabichak u ejel ti
it, nibal na Kristo yabichak ejnek ti it; 17 ani max
na Kristo yab ejnek ti it, an belomtalab xa ko'oltsik
yab xata' in jalbil, bélk’i i walbidhtsik ta k'wajat.
18 Ani max anchan', xi chemnekichtsik ani in
belamal na Kristo, k'ibchonék jeye ti K'wajattsik.
19 Max tokotk’i tam teché' u k'wajat ejat ti ko'ol
an aytsixtaladb ba na Kristo, mas wa' ch’ojontal i
chu'bil ké xi K’e'ettsik.

20 Por xowa' tdmnék, ja'ich ke na Kristo ejech ti it
tam ti chemdhad; Jaja' ja'ich na jidhtal xi ejech ti it
abal kin xalk’a' ke xi chemnektsik ne'ech ka ejech
ti it. Anchan', in junwalich jelti nin jidhtal walil
junitayabldab. 21 Pos anchan'xan ti an chemld k’al
tin kwentak’ijuniinikti tujey ban k’ay'la, anchan'
jeye k’al tin kwentak’i jun i inik ti ne'ech ka ejech

ti it an chemélomtsik. 22 Anchan' jelti ejtal xu kid-
htalab k’al na Adan u chemel, anchan' jeye, ejtal
xu dhabalabichtsik k’al na Kristo ne'ech ka ejdha
ti it. 23 Ne'ech ka ejdha an chemélomtsik xowk’i
tin lujyal ka ejdhd. OK'ox ejdha na Kristo abal
ka K'wajay jelti nin jidhtal walil jun i t'ayablab;
ani tayil, tam ka tsich na Kristo, ne'ech ka ejdha
xu dhabaldbtsik k’al Jaja'. 24 Tam na Kristo kin
wék’och ejtal an tak’ixtsik, an awiltalabtsik, an
chaplabtsik ani tam kin wat’bantsich ti tak’ix na
Dios an Tata'lab, tam ne'ech ka tsich an pakwenib.

25 Pos na Kristo ne'ech ti tak’ix tam ka atantsatich
k’al na Dios xita' k’al tu atnal. 26 Xi ne'ech ka
wixk’a tin ok’ontalich, ja'ich an chemla. 27 Pos na

Dios in k'wajbdamalich ejtal abal ka k'wajay tak'nél
k’al na Kristo. Por tam an T’okat Dhuslab in ulal
ke ejtalich k'wajbadh abal ka k'wajay tak’'nél k’al
na Kristo, jeché' yab in 1é' kin ulu ke na Dios
k’'wajat jeye tak’'nél k’al na Kristo. Pos Jaja'ja'ich
nin kK'wajbamal ejtal abal ka k'wajay tak'nél k’al
na Kristo. 28 Por tam ejtalich k'wajat tak'nél k’al
na Kristo, Jaja', xu Chakamlab k’al na Dios, ne'ech
jeye tdm ka k'wajach abal ka k'wajay tak'nél k’al na
Dios, abal na Dios ka k'wajay k’al ejtalk’i ani abal
ejtalk’i. Jeché' na Dios, ja'ich nin k'wajbamal ejtal
abal ka k'wajay tak’nél k’al na Kristo.

29 Anil jeye, wa'ach taltsik xu pujnaltsik k’al tin
kwenta xi chemnekichtsik, ¢jant’ok’i tin t’ajaltsik
jeché? Max an chemélomtsik yabich u ejel ti it,
¢jant’0k’i tu pujnaltsik k’al jaja'tsik tin kwenta?

30Max an chemélomtsik yabich u ejel ti it, jolatKk’i
i wat'ndl i yajtsiktalab. 31 Kidhdablabtsik, tsudhey
ka tsudhey i tametndl an chemla. Jeché' tsubax

t'ajat, jelti an K’'ijidhtalab xu ach’al k’al tin kwenta
abal a beldlichtsik ni Ajatik Jesukristo. 32 Tam
tin k'wajat Efeso, in péjéxnék k’al an iniktsik xi
at’axtsik t’ajat, xin junwal jelti an padhumtsik;
por, ¢jant’éy u dtamal K’'al jeché'? Max tsubax lejtal
ke an chemélomtsik yabich u ejel tiit, ukalelich tdm
tsubax xin ulaltsik enché': “Wana tu k’apul ani tu
uch’al, ke kalam ne'ech ku chemech.”

33 Yab ka k’ambiytsik taba', xita' u junkunal
k’al xin t’ajaltsik xowa' yab alwa', ne'ech jeye ka
ch’ilk’oyat. 34 Ka ko'oytsik na chalab alwa' ani lu-
jat, yabich ka wala'tsik. Pos taltsik xi tata'tsik yab
in exlal na Dios, u ulal jeché' abal ki tidhebétsik.

Xan ti uwats in t'u'ul ne'ech kin ko'oy tam ka
ejech ti it an chemélomtsik

35 Por ne'ech x6na' ka konoxin jun xita' enché':
“¢Jan tu ejel ti it an chemélomtsik? ¢Janti uwats
nin t'u'ul ne'ech kin ké'oy?” 36 Xita' in konyal
anchan!', yab lej chalpadh, pos tam u t’aynal jun
1 iyalab, jachan' an iyaldb ko'ol ka chemech abal
ka ixk’an. 37 Max ka t’ayan i idhidh, yab ja'ich
an idhidh ne'ech ka kale, ne'ech ka kale an ém
o xowa' ka t'ayan. 38 Por na Dios in pidhdl tin
akan an t’'ayablab xan ti Jaja' na Dios tin 1é'; ani
ejtal an iyalabtsik, K'e'etich Ke'etich in akan u
pidhnal. 39 Ejtal xin ko'ol in t'u'ul teché' ti chabal,
yab jununul ani'; nin t'u'dl an iniktsik, k’e'etich
jeye; nin t'u'tl an ko'néltsik, kK’e'etich jeye; nin
t'u'al an to'oltsik, k’e'etich jeye ani nin t'u'ul an
ch’ichintsik, K'e'etich jeye. 40 Wa'ach xin ko'ol
in t'u'ul abal ka k'wajay walk’i' ani wa'ach xin
ko'ol in t'u'ul abal ka k'wajay teché' ti chabal; por

K’e'etich jeye nin labidh xi walk’i' ani k’e'etich jeye
nin labidh xi teché' ti chabdl. 41 Nin tajax na K’its4,
yab in junwal jelti nin tajax na ich’, nibal in junwal
jelti nin tajax na oOttsik. Na Ottsik, K’e'etich K’e'etich
tin ko'ol nin tajax. 42 Anchan' jeye u tdmnal tam u
ejel tiitan chemélomtsik. Ujolyabitu'ul xu k’achel
anitamku ejech tiit,uejelkK’aljunitu'alxiyabich
u k’achel. 43U jolyab i t'u'ul xi pojkantdl ani tam
ku ejech ti it, u ejel k’al jun i t'u'ul xi labidh. U
jolyab i t'u'ul xi yab likat ani tam ku ejech ti it, u
ejel kK’al jun i t'u'ul xi likat. 44U jolyab i tu'ul xu
pidhnék abal ku k'wajay teché' ti chabal ani tam
ku ejech ti it, u ejel K’al jun i t'u'ul xi ja'ich abal ku
k'wajay walk’i'. Max wa'ach i t'u'ul xi ja'ich abal
ku K'wajay teché' ti chabal, wa'ach jeye i t'u'ul xi
ja'ich abal ku kK'wajay walk’i'.

45 An T’okat Dhuslab in ulal ke an jidhtal inik
Xin bij Adan, t'ajan ani pidhan tin ejattal. Por na
Kristo, xin junwal jeye jelti na Addn, in ko'ol in
ejattal xin pidhnal i xe'chintalab xi yab in ko'ol in
ok’ontal. 46 Na Dios tu pidhdmal ok’ox ti t'uul abal
ku k'wajay teché' ti chabdl ani tayil ne'ech ti ku
pidha' ti t'u'ul abal ku k'wajay walk’i'. 47 An jidhtal
inik xi t'ajadh K’al i k'ut’, teché'k’i ja' ti chabdl; in
chabtal an inik, xi ja'ich an Ajatiklab, walk’i' Ja' ti
tal. 48 Nin t'u'dl an iniktsik xi teché' ti chabadl, in
junwal jelti an inik xi t'ajadh k’al i k'ut’; por xita'
kin bela' na Kristo, ne'ech kin kd'oy in t'u'ul jelti
na Kristo. 49 Anchan' xan ti ko'ol ni t'u'ul xi teché'
ti chabal, anchan'jeye ti ne'ech ki kd'oy ni t'u'al xi
tal walk’i".

50 Kidhablabtsik, tu utsaltsik, ke ni t'u'ul yab
ne'ech ka ochich xon tu tak’ix na Dios; pos xu

k’achel yab ne'ech kin ejto ka k'wajay xon ti
k'wajat xi yab jayki u KkKachel. 51 Ne'ech tu
utsa'tsik jun xata' xi K'wajat yab tejwa': Yab ejtal
ne'ech ku chemech; por ejtal ne'ech ku jalk'uyat.
52 Ne'ech ku jalk'uyat jik’atk’i t'ajat, jelt tam ki
mutina' ani ki lamana' ni wal, tam ka ach’atmé ti
jutsyab an korneta tin ok’ontal. Ne'ech ka jutsyat
an korneta ani an chemélomtsik ne'ech ka ejdha
abal yabich mas jayk’i ka chemech ani wawa',
ne'ech ku jalk’uyat. 33 Pos ni t'u'al xu k’achel, ko'ol
kajalk'uyat k’al xi yab jayk’i u k’achel; ani ni t'u'ul
xu chemel, ne'ech ka jalk’'uyat k’al xi yab jayk’i u
chemel. 54 Tam ni t'u'ul xu k’achel ka jalk'uyatich
k’al xi yab jayki u k’achel ani tam ni t'u'al xu
chemel, ka jalk’'uyatich k’al xi yab jayk’i u chemel,
tdmunich tdm xowa' K'wajat dhutsadh ban T okat

Dhuslabxinulalencheé" “Wék’ontsat tin awiltal an
chemla. 55 An chemld yabich xo' in ko'ol in awiltal

abal tikuyajlombédha' aniyabich jayk’ine'ech kin
ejto ti ku ata'.” 56 Xowa'k’al tu pidhnal ti awiltalab
an chemla abal ti ku yajlombédha', ja'ich k’al an
walastalab. Ani an walastalab, u pidhnal tin chép
k’al nin tak’ixtal na Dios xin jilam dhutsadh na
Moisés. 57 Por ki pidhdl ti jalbintsixtalab na Dios,
Xi tu tolmiyal ki ata' jeché' k’al tin kwenta ni Ajatik
Jesukristo.

58 Jaxtam, kidhdablabtsik xi tu K’anidhaltsik t’ajat,
yab ka jila'tsik ka bela' an Ajatiklab ani yab ka
jalk’uk’liytsik na chalab. Ka Ontsitsik ka t'Gjontsi
ech’ek’l an Ajatiklab, pos a cho'Obichtsik ke an
t'ojlab xa t’ajal abal an Ajatiklab, yab jolatk’i.

Antolmixtalab abal an kidhablabtsik xi ch’ojontdl
1Kal tin kwenta an tolmixtalab abal an belomt-
sik xi ch’ojontal, ka t’aja'tsik anilk’i jelt xan tu
utsadmaltsik an belomtsik xu k’'wajil ban chabal xi
Galasia. 2 Tin jidhtal K’itsdjil an semana, juntsik
ta éb yejat ka pilmédhal wé' an tolmixtalab. Ka
pilmédhdl wé', xantik’i ta atamaltsik; ka ta'pa'tsik,
abal yab tam kin k’ale tu dlna'tsik, tdm ka junkutsik
i tolmixtalab. 3 Tam kin ulich tachan', ne'ech
ku aba' Jerusalén an kidhablabtsik xi tatad'tsik a
takwyam. Ne'ech ku aba'tsik abal kin juntsi an ti
tolmixtalab ani ti dhutsadh uw, an kidhablabtsik xi
taja'. 4 Ani max yejat neye kin k’ale, in ne'ech neye
k’al jaja'tsik.

Na Pablo in chalpayal xon ti ne'ech ti dlnax

5 Tam kin k’ale tachan' Korinto, ne'ech Kkin
wat’ey ban chabdltsik xi Masedonia ani tayil, tdm
ne'ech kin ulich k’al tatd'tsik. 6 Yab u cho'6b max
kin jilk'on wé' i k'ij K’'al tatd'tsik o tachan' ku
watna' nin chamay, ani tayil ti kin tolmiytsik abal
ku Ontsi an bél xon ti yejat kin k’ale. 7 Yab u 1é'
kin k’ale tu alna'tsik junwék’i, u 1é' kin k'wajay wé'
i k’ij k’al tatd'tsik, max an Ajatiklab anchan' kin
le'na'. 8 Por ne'ech kin k'wajay teché' Efeso asta
ka wat’ey nin ajib an Pentekostés. 9 Pos u chu'tal
ke alwa' t'ajat ku t’aja’ nin t'ojlabil an Ajatiklab ani
ne'ech t’ajat ka kale alwa', maske yan t’'ajat wa'ach
xu tamk’uxtsik abal yab ki t’aja' jeché' an t’ojlab.

10 Max ka ulich tachan' na Timoteo, ka
bach’utsik alwa' abal ka k'wajay K’ijidh ani yab
ka k'wajay u chalpax, pos jaja' in t'0jontsal jeye an

Ajétiklab jelti nand'. 11Jaxtam, yab ka pojka'tsik,
ka tolmiytsik tokot abal ka tsich K’ijidh xon tin
k’'wajat, pos in K’'wajat u aytsim junax k’al xi mas
an kidhablabtsik.

12 K’al tin kwenta an kidhablab Apolos, u pak-
abédha' t'ajat abal ka k’ale ti ki alna'tsik junax k’al
an kidhablabtsik, por yab in le'na' ka k’ale xo'; por
ne'ech ka k’ale tam ka jolk’an.

An chapnédhomtalab xi tin ok’ontal

13 Yabtsik ki k'wajay uk’pipidh ani yabtsik ka
jila' ta belom. Ka likedha'tsik tabd'. 14 Ejtal xowa'
ka t’aja'tsik, ka t’aja'tsik k’al i Kanidhaxtalab.

15 Kidhdablabtsik, a cho'dbichtsik ke nin kidhtalt-
sik na Estéfanas, ja'ich xi ok’ox ti belmdchtsik.
Jaja'tsik u k’'wajil ban chabdl xi Akaya ani xo',
Kk'wajatichtsik in t’0jontsal xu dhabalabichtsik k’al
na Dios. 16 Tu pakabédhdltsik abal ka exbantsi
xowa' ti ki utsa'tsik. Yab tokot jaja'K’itsik, ka
exbantsitsik jeye xin junwal jelti jaja'tsik, xi ti
tolmiyaltsik ani ti t'¢jontsaltsik. 17 In kulbé t’ajat
abal tsich na Estéfanas, na Fortunato ani na Akaiko,
pos jaja'tsik in t’'ajamal xowa' yab a ejtowaltsik
ka t’aja', kom yabtsik teché'i k'wajat. 18 Jaja'tsik
tin likedhantsitsik an tu ejattal ani ti likedhantsit-
sik teye. Jelti jeché' an kidhablabtsik, yejat ki
k’anidha'.

19 An belomtsik xu k'wajil ban chabadl xi Asia,
ti abtsaltsik ti chapnédhomtaldb. Na Akila ani
na Prisila, ani an kidhablabtsik xu junkunal bin
k'ima', ti abtsaltsik t’ajat ti chapnédhomtalab tin bij
an Ajatiklab. 20 Ti abtsaltsik ti chapnédhomtaldb
ejtal an kidhablabtsik. Ki chdpnédhaxintsik jun ani
junK’al junit’okat chapnédhomtalab.

21 Nand', xu bij Pablo, tu dhutsuntsaltsik jeché'
an ti chapnédhomtaldb k’al nand' t'ajat u k'ubak.

22 Max jun xita' yab in k’ak’ndl an Ajatiklab Je-
sukristo, ka k'wajba abal ka k’ale ban k’ibeltalab.
jAjatik, ki tsichich!

23 Ke nin alwa'tal ni Ajatik Jesukristo, ka
Kk'wajay ech’ek’i k’al tatd'tsik. 24 Ejtal tatd'tsik tu
k’anidhaltsik t’ajat tin bij na Kristo Jesus. Anchan'
ka t’ajan.

